
PHEHELLA

 Ke a leboha. Ebe re inamisa lihlooho tsa rona joale bakeng
sa thapelo.

Ntata rōna oa Leholimō, re motlotlo ka sena, monyetla o
mong hape oa mohau ho hlahisa Evangeli ea Jesu Kreste ho
Chicago, ho bakhethoa bana ba emetseng ho Khutla ha Kreste
ea lokileng. Re a rapela, Ntate ea Maholimong, hore ha re tloha
bosiung bona, lipelo tsa rona li tšoane le tsa ba tsoang Emmause,
ho re, “Na lipelo tsa rona li ne li sa chese ka ho rona ha A ntse a
bua le rona tseleng?”
2 Re lebeletse hore U tle haufinyane, Morena, ho re amohela
’Musong oa Hao o moholo ka nqane ho mona, moo masoabi kapa
lefu li sa tl’o hlola li eba teng, moo likōpano tsa thapelo tse telele
li ke keng tsa hlola li eba teng, ’me ha re sa tla rapella batho,
’me tsohle li tla be li felile mohlang oo. ’Me re tla kena thabong
ea Morena, hore rōna, ka mohau oa Molimo, re ikutloa re le ba
nkang kabelo, ka Jesu Kreste. Fana ka lintho tsena, Ntate.
3 ’Me ha Peo efe feela e kile ea eba lipelong tsa batho, ’me e eso
tle Bophelong le joale, e se eka ho ka etsoa ho hong bosiung bona,
ho tla phelisa Bophelo boo, Morena, ka temoho ea Molaetsa oa
nako ena ea qetelo eo re phelang ho eona.
4 Hlohonolofatsa bareri mona Chicago. Hlohonolofatsa
borakhoebo, Ntate. ’Me lijong tsa hosane hoseng, oho Molimo,
mphe seo nka se buang se tla fuluha banna bao, lipelō tsa
bona. Aba sena, Ntate. Re thuse ke hona, hosane bosiu, koana
Lane Tech. ’Me Sontaha, tšebeletso e menahaneng, mona. Aba
sena, Morena. Meea e ke e bolokehe, batho ba folisoe, ’Muso oa
Molimo o phahamisoe, Morena. Re e kopa ka Lebitso la Jesu.
Amen.

Lulang fatše.
5 (U na le sefela seo ssa hoseng? U na le sefela seo sa hoseng?)
6 Ke thabile ha ke ne ke bua le Moena Vayle mona metsotsong
e ’maloa feela e fetileng. Ke kene moraonyana feela, ka bonna.
7 ’Me ke a tseba hore ho a chesa. Empa ak’u nahane u lutse
mono, ’me u ntano nyolohela holimo mona, ua bona. ’Me, empa
re lula re thabile, ho sa tsotelehe maemo a eona, ho ba mona.
Nahanang feela ka mehleng ea Morena oa rona, tlase mono
Palestina, ha mahlaseli ao a letsatsi, a chesang, ’metso oa Hae
o chele, Eena a eme mono, ’me a fokola ruri le—le ho rera, le ho
folisa bakuli. O sa tšoana le kajeno joaloka ha A entse mehleng
eo. O ntse a ikutloa ka tsela e tšoanang. Sena, mohau oa Hae o
lekane sohle seo re se hlokang.

8 Joale, bona ke bosiu boo ke lekang ho kopanya masiu ana a
mararō ho rapella bakuli le ho bua ka bakuli, ho rapella bakuli.
Joale, ka linako tse ling, ke tla bua ka ho fapana, ka poloko.
Hobane, ke na le tšebeletso e menahaneng habeli letsatsi ka leng,
le a bona, ’me ha ke khone, nke ke ka e fumana…Haeba ke
rera haholo, ke tlameha ho ja. ’Me ha ke ja, nke ke ka tšoara
litšebeletso tsamofuta ona, ua bona. ’Me ke tlameha ho…’me ha
ke khone ho tšoara litšebeletso tse peli ka letsatsi, ’me ke fetole e
’ngoe ea tsona tšebeletso ea pholiso. Ke feela u—u tletse lijo, ’me
mali a hao a ile maleng a hao, ho sila lijo, ’me boko ba hau ha bo
sebetse hantle, ka mokhoa oo.
9 Kahoo ke—ke tla, mohlomong ka nako eo, ke hopotse bosiung
bona re ka e nehela ho rapella sa bakuli, hape bosiung bona.
Ke boleletse Billy. Ke kholoa a itse o…Na o abile litlankana
tsa thapelo, o teng ea tsebang? [Phutheho e re, “E.”—Mohl.] Ho
lokile. Ho lokile, ke hona, re tla fihla ho tsona kapele kamoo re
ka khonang. ’Me joale ha re beng le hlompho feela, mamelang ka
hloko. ’Me hape moleng oa thapelo, ha re tleng ka hlompho eohle
eo re e tsebang, ho lumela hore Molimo o teng mona ho re folisa.
10 Joale re motlotlo haholo ka lipono. Tšebeletso ea ka e
itšetlehile ho seo, ho fihlela nako ena; ho emela motsotso ofe
bakeng sa ntho e ’ngoe ho fihla, e latelang. Hona joale ke
fokolisitsoe ke ho hong hanyenyane, e ne e le vekeng ena e
fetileng.
11 Re tsoa hae Arizona, ’me re tla khutla Mantaha, ho ea
Arizona. ’Me hape, hae, ke na le batho ba neng ba ememoleng oo
lilemo tse tharo kapa tse ’ne, lipuisanong tsa bona tsa poraefete,
ho tsoa Texas, ho tsoa Arkansas, le ho potoloha naha, ba emetse
lipuisano tseo tsa botho tse inter-…Ke hona moo u fumanang
ntho ea ’nete. U fumana, motho a le mong feela ’me le lutse
’moho, ebe Moea o Halalelang o lula o tsamaea le ho senola.
12 Ho etsahetse ntho e makatsang tsatsi le leng. Ke fumane ba
ka bang leshome le metso e mehlano, ke a kholoa, kapa mashome
a mabeli, ka tsatsi le le leng. ’Me eare ke sa lutse phaposing ea ka
ea ho bala, hoseng hoo, pele ke fihla mono, Moea o Halalelang o
moholo o kene oa mpolella ka motho e mong le e mong ea tlang,
potso e ’ngoe le e ’ngoe eo ba neng ba tla e botsa, toro ka ’ngoe,
le tlhaloso ka ’ngoe. Ka e ngola pampiring, ’me ka bea e ’ngoe le
e ’ngoe ea tsona fatše. Ebe ke kena phaposing, ’me batho bana,
re eso kopane pele, ba ne ba kena, ’me ke qoqe le bona, ke ba
bontše potso eo ba e botsitseng le tsohle tse amanang le eona, ka
tatelano, le toro eo ba neng ba na le eona. Le ho nanabela le ho
nka sekhechana sa pampiri, le ho ba neeletsa sona, moo e neng e
boletsoe le pele ba fihla mono, se neng se tla etsahala.
13 Joale, ke Molimo o inotši o ka etsang seo. Le a tseba nke ke
ka etsa seo. Mang le mang o a tseba hore…hore—hore motho a
ke ke a etsa seo. Ha re na mokhoa oa ho e etsa. Ke mohlolohali

o mong, joaloka ha re buile maobane bosiu. ’Me hape ho bona
tsepamo ea Moea o Halalelang, ha O bolela ntho e itseng e tla
etsahala, e joalo hantle feela.
14 Joale haeba e mong oa lona a utloetse ka pono eo ea ho ea
lithabeng tsena tsa Leboea, sebakeng seo ke sa se tsebang, ’me e
ka ba maoto a supileng, grizzly e boputsoa e makhisa, le karibou
eo ea li-inchi tse mashonne-peli, le moo e tla beng e robetse teng.
E robetse mokatong oa letsaba la ka, hantle feela. Moo ho neng
ho boletsoe, mo ho boletsoeng, kamoo e tla etsahala, le hantle
lentsoe ka lentsoe.
15 Ba bakae ba kileng ba utloa teipi, Benghali, Ke Nako
Efe? nakoana pele ke tsoela Bophirima? Lebaka leo Lengeloi
la Morena le nthomileng mono, A mpolella, ho re, “Joale,
Maholimōng ho tla tsoa Mangeloi a supileng ka senkhome, a tla
ba mararo lehlakoreng, le le leng ka holimo. E tla ba joaloka
khutlo-tharo, kapa ntho e kang piramite.”
16 ’Me ka re, “Le letsohong le letona le ne le phetlile mapheo
a Hae, ’me ka kena senkhomeng hantle, ka Eèna, ’me A tla
mpolella hore ke etse’ng.”
17 ’Me ka ea Bophirimela, joaloka ha A mpolelletse, ka fihla ka
lona letsatsi leo. ’Me eareha a qala a tsoa Leholimong, Ka re, “Ho
tlaba molumo o moholo oa ho thunya, o batlang o tshoana le e—
e sefofane ha se thuba lebelo la molumo, ho patloha ha molumo
ho tsoelang pele, empa,” ka rialo, “e tla ba lerata haholo ho feta
moo. ’Me ke tla be ke le ka leboea-bochabela ho Tucson, limaele
tse ka bang mashome a mahlano kapa tse lekholo, ntho e kang
eo, ’me Tucson e tla be e le ka lehlakoreng lena. ’Me ke tla be
ke hlotha hlabahlabane ea mofuta, kapa hlooho-pōli, ba li bitsa
joalo mono, leotong la borikhoe ba ka.” ’Me ka re, “Ho tla qhoma
ho itseng.” ’Me re ne re le holimo mono ka letsatsi leo, ’me ke ne
ke le mong. Ho na le monna, ke a kholoa Moena Sothmann o
teng mona bosiung bona, ea neng a e-na le ’na, eèna le Moena
Norman.
18 Na u teng, Moena Fred? Ke hopotse ke u utloile u re, “amen,”
bosiu bo bong. Ke itse o tengmona; mohlomong ke fositse. Ke…
Oh, ke masoabi. Oh, yaa, ke masoabi, Moena Fred. Yaa, re ne re
le holimo mono.
19 ’Me letsatsi pele e etsahala,Moea oHalalelang oa kena hantle
liahelong tse nyenyanemoo re hlommeng liahelo teng, le ho re, ho
qala ho senola ka bana ba rona, le seo ba lokelang ho se etsa, le
mokhoa, maemo afe, le lintho tse neng li etsahala har’a bona, le
ho re bolella seo re lokelang ho se etsa, le joalo-joalo. Ka tlameha
ho ema feela le ho tloha.
20 ’Me hoseng ho hlahlamang, ke fumane moo javelina e leng
teng, ’me ke leka ho bolella baena ba babeli bana hore ba ka li
fihlela joang, ’me ka parola thaba, ho theoha hanyenyane, seo
re ka se bitsang mokokotloana oa kolobe, ’me ke le ’moho le

Moena Sothmann mono ho leba sebakeng se seng moo ke boneng
javelina tseo maobane. Ke se ke fumane ea ka, ’me ka hona ke ne
ke leka ho hlomamisa moena enoa malulong a eona.

Hoba, baena bana, hangata ke—ke a ba tataisa.
21 ’Me ka bolella Moena Norman ho tla ka tsela e ’ngoe, le ho
kenya Moena Fred mahareng, ’me ke tla leba ka nqa ena. ’Me ha
nka otla thaba, ’me li mathela nqa ena, ke tla thunya moeeng, ho
li busetsa morao ka nqa eo hape, a tle a ikhethele eo a e batlang.
22 ’Me ra tsoela mono, ’me ho se javelina. Ka sheba Moena
Fred ka khalase, bohole ekaba maele, ’me ka khona ho ’mona.
A nyolohela hape thabeng, athe ho ne ho se javelina. Ka theoha
thabeng, ka ea khohlong e kholo, ka nyoloha, ka lula fatše.
23 E ka ba hora ea borobeli hoseng. ’Me ke ne ke fapantse
meomo ea ka. ’Me ’na, liofarolong tsa ka, ke hlomola lihlooho-
poli tse itseng. ’Me ka re, “U a tseba, sheba mona, na ha se ntho e
makatsang!” Ka re, “Ena ke eona hantle, ’me ke lutse malulong
ka ho phethahala, leboea-bochabela ho Tucson, le Flagstaff,
le a bona, ’me ke tla be ke le bochabela ho Flagstaff, leboea-
bochabela ho Tucson.” ’Me ka re, “Ke tsena lihlooho-poli tseo
ke itseng ke tla be ke li hlomola borikhoeng ba ka.” Ka re, “Ho a
makatsa,” ’me ka e lahlela fatše feela, joalo.
24 ’Me ka sheba holimo, ka nqane ho khohlo e kholo, ’me
mohlape ’ohle o le teng holimomono. Li batla le bohole boo nka li
thunyang. Kahoo, ka—ka se li thunye ka bonna, hobane ke ne ke
sa li batle. Ka re, “Ha nka fihla ho Moena Fred le ba bang hona
joale, joale, ’me ka ba isa mono.” ’Me ka tlola holima khohloana,
lemabapa le lebopo. ’Me eare ke samathamono, ha qhoma lerata
hang la tšohanyetso, la mofuta o ka pshatlang naha kaofela. ’Me
ea ntšosa ho fihlela ke nahana…Ke ne ke roetse katiba e ntšo,
katiba e kholo e ntšo, ’me ekare kolobe ea javelina le hona, ka
hopola motho a nthuntse. ’Me—’me ea ntšosa ka ba ka qhomela
moeeng.

Nakong eona eo ka nahana, “Hona hohle ho bolela’ng?”
25 Ka bona mafika a theleha leralleng, a thetheha a lepella. ’Me
ka sheba holimo, ke ha ho eme Selikalikoe seo se sesoeu holima
kamono, se ntse se likoloha. Kemona ho tlaMangeloi a supileng,
a theoha sebakeng, a nkuka, le ho re, “Khutlela hae, Bochabela,
hang-hang, ’me u tlise Litiiso tse Supileng tseo. Hoba, ho na le
liphiri tse supileng, hoba Lentsoe le feletseng le senotsoe joale
liphiring tsena tse supileng.”
26 Haeba u eso utloe, haeba u kile oa lumela nkile ka bua
letho thutong, le bululetsoeng, u nke liteipi tseo tsa Litiiso tse
Supileng. Ha ke morekisi oa liteipi. Ke…Mongh. Sothmann
mona o rekisa liteipi, eèna le Mongh. Maguire, empa ha ke rekise
liteipi. Ba li nka. ’Me haeba u kile ua utloa ntho ea makhonthe,
kamoo nka e bitsang HO RIALO MORENA, fumana tseo.

27 ’Me le a tseba, nakong eo, ke ne ke sa e tsebe; empa
dik’hamera tse tsoang hohle naheng li ne li katlatsa setšoantšo
sa Hoo, nakong eo Leru le lesoeu le neng le boba fatše, ea hlaha
ho Associated Press. Ke hopola koranta ea lona ea Chicago e e
phatlalalitse hohle. Makasine oa Life o e hlahisitse. Ke ba bakae
ba e boneng mono, hore myster-…? Hoo, le a bona, e ne e le
hona moo, hantle feela kamoo ho neng ho boletsoe kateng, ho
ema hantle tlas’a Eona ha E ne e theoha ’me e bopeha. Ba itse, “E
ne e lemose oane, ’me ke…hohlahloba naha, ho se lifofane kapa
letho ka mono. ’Me E ne e le holimo haholo, limaele tse mashome
amabeli a metso e tšeletseng holimo, moo ho seng mouoane kapa
letho. Le ke ke la khona, a ke a bopa mouoane, leha ho le joalo.
Le limaele tse mashome a mararo boahlamo ba Lona.”
28 ’Me ke ena E fihla, e lula fatše. ’Me le shebe letsohong le
letona la senkhome seo, haeba ho se joalo…Balang liteipi, kapa
le mamele teipi, Benghali, Ke Nako Efe? likhoeli tse ka bang
tharo kapa tse ’ne pele e etsahala. Ke eo.
29 Esita le mahlale a loketse ho E elelloa e le ’nete. Ba ntse ba E
hlahloba. Ba re ke sephiri seo ba sa se utloisiseng. Mahlale tlase
mono Tucson a leka ho E utloisisa, seo E leng sona. Ka hopola
ho tsoella ke bua le bona; ha nahana, “Che, e tla itšoanela le
setšoantšo sa Lengeloi la Morena setšoantšong, ba ke ke ba E
lumela. Ha ho hlokahale ho ba bolella.” Ka hona, empa le a bona,
pontšeng ea eona eohle, ba tlameha ho tseba hore ke ’Nete, leha
ho le joalo, hore ke ’Nete.
30 Moena, khaitseli, ha ke tsebe neng. Ke tla nka leeto la ka
la ho qetela Chicago tsatsi le leng. Ena ekaba eona. Empa ke
le bolella, ka Lebitso la Morena Jesu, Evangeli ke ’nete. Ana ke
matsatsi a ho qetela. Re phela meriting ea ho Tla ha Hae. Sohle
seo le se etsang, hatellang ho kena ’Musong oa Molimo. Haeba
kamonyana e le ’ngoe e khahlola pelo ea hau, tloo kapele u sa
fuoe monyetla oa ho tla. Hobane, hora e a atamela mohla e tla
ba morao haholo, ’me nakong eo ha u sa tla hlola u batla ho tla,
ho ke ke ha hlola ho eba le pitso pelong ea hao. ’Me hape, ho sa
tsotelehe u tla leka ha kae, u ke ke oa kena. Ha setho sa ho qetela
se ekeletsoa ’Meleng oo, sa Tlhoibilo, ha ho sa tla ba se seng se
tla bolokeha; menyako e koetsoe, joaloka matsatsing a Nohe, ’me
ha ho sa tla ba le poloko e setseng, leha batho ba hopola ba tla
ba joalo, ke hona moo bothata bo tla hlaha teng. Le a bona?
31 Ka nako e ’ngoe Jesu a fihla, barutuoa ba Johanne ba tla ho
Jesu, ’me ba re, “Re ronngoe ke Johanne. Na re batla e mong,
kapa ho ka thoeng ka eona?”
32 A re, “Salang feela ’me le shebe se etsahalang.” ’Me, eaba, u
a ema. Ba khutlela mose ho thaba.
33 Jesu a ba shebella. A re, “Le ne le tsoile ho bona’ng, mohla
le tsoileng ho bona Johanne; monna, oa likobo tse bonolo?” Ho
re, “Ba ka hara matlu a marena.” “Na le ne le ile bona lehlaka



6 LENTSWE LE BUILWENG

le tsukutloang ke moea ofe?” Eseng—e seng Johanne. ’Me A re,
“Be, le ne le tsoile ho bona’ng; moporofeta?” A re, “Ke re, ’me
ke ea fetisang le moporofeta. Ha le ka e amohela, ke eèna ea
boletsoeng, ‘Ke roma morumuoa oa Ka pela sefahleho sa Ka.’”
Malakia 3.
34 Eare ha ba bua ka Johanne ka nako e ’ngoe, barutuoa ba
re, mohla A neng a bua kamoo A tla nyolohela Jerusalema ho
nyeheloa, ba itse, “Be, hobaneng re rutoaMangolong, ke bangoli,
hore Elia o tlameha ho tla pele le ho tsoseletsa lintho tsohle?”

A re, “Elia o se a tlile, ’me ha le a ka la tseba.”
35 Joale shebang. Ho bangoli bao…Na le a nkutloa? E reng,
“Amen.” [Phutheho e re, “Amen.”—Mohl.] Bangoli bao, esita le
baapostola bao, bao, pontšo ea bona ea ho qetela, e ne e le ho
batla Elia. E re ke e phete. Ba ne ba ena le bona Bakhethoa,
bangoli le baapostola, ba bitsitsoeng ke Morena, ba ne ba
lebeletse Messia ho tla, empa Elia ea tlang le ho etella ho tla ha
Hae pele. ’Me o tlile ho eona, ’me—’me a e etsa ka boikokobetso
bo bokaalo, ’me…ho fihlela ba sa mo elelloe.
36 ’Me na nka bua sena, e le mohopolo oa ka, le leng la matsatsi
ana…Le lebeletse lintho tse ngata ho etsahala, tse etsahalang
athe ha u e tsebe. U tla re, “Pele Hloibilo ea Kereke…”
37 Joale ha ke mona ho rera thuto. Ho na le bareri kalaneng
mona, ba sa tl’o lumellana le Sena mohlomong. Bareri ba
bangata ba lumela hore Kereke e feta nakong ea Matšoenyeho,
ho hloekisoa; ha ke e bone. Mali a Jesu Kreste ke hlatsuo ea
rōna; ha ho letho le hloekileng, ua bona. Ua bona? Ke lumela
hore kereke, kereke ea bolumeli le moroetsana ea robetseng, e
feta Matšoenyehong, empa e seng Monyaluoa. Ho na le phapang
lipakeng tsa kereke le Monyaluoa. Monyaluoa o ea Tlhoibilong.
Ke moo lona church of God, ea Anderson, kaofela le ferekane,
lea bona, e ka ho seo.
38 Eseng ho bolela, ho le bolella seo le se entseng kapa le sa se
etsang; ha ke a lokela ho rialo, empa feela kamoo ke e bonang
kateng. Ntho ea pele u a tseba, u tla re, “Khele, ke itse Hloibilo
e tlameha ho hlaha pele ho Matšoenyeho.”
39 Matšoenyeho a tla fihla. ’Me e ka ba eng, e tšabehang, ha u
ka utloa ho thoe, “E se e etsahetse ’me ha lea tseba”?
40 “Ho tla ba le e mong tšimong, Ke tla nka e mong le ho
siea e mong,” motho o hlaha a nyametse feela. Ho tla ba le ba
seng bakae feela Tlhoibilong eo, ba tla fetoloa. Monyaluoa ea
robetseng, Monyaluoa ea ntšitsoeng mongoaheng, O tla hlaha
pele. ’Me rōna ba phelang ba saletseng re tla nkeloa holimo le
bona, a le mong feelamona, le e mongmane, le e mong kamona.
41 Bonnyane, letsatsi ka leng lefatšeng ka bophara, ho nyamela
batho ba makholo a mahlano. Mme haeba ho le ba sekete? Ba ne
ba tla re, “Oh, hantle, mosali enoa o mpa a balehile le motho e

mong. Moreri enoa, a nka mosali oa monna e mong, ’me a ikela.”
O ile Khanyeng, Hloibilong, ’me ba ke ke ba e tseba.

Na ha A bolela hore O tla “joalo ka lesholu la bosiu”? Le a
bona?
42 U re, “Be, haeba A fihla, ke tla ’Mona.” Che, che. Ke ba tlang
ho Mo bona feela ba tla Mo bona nakonng eo. Ua bona?
43 Bonang, joalo ka Leseli leo, Johanne a ema mono ’me a bona
seo, Moea oo oaMolimo, joaloka Leseli, leeba, le theohang le lula
holim’a Hae, Lentsoe le reng, “Enoa keMora oa Ka ea ratehang,”
ha ho motho ea Le utloileng kapa ea Le boneng, haese Johanne.
Ua bona?
44 ’Me mohla Hloibilo eo e etsahalang, e tla be e le phetoho. ’Me
ntho ea pele le a tseba, phetoho eo, ebe re tšoaseha le bona, ’me
ra tloha. ’Me moroetsana ea robetseng, e tsoelapele hantle ka ho
tšoana, ’me a nahana hore sohle se sebetsa hantle. ’Me ba se ba
iketse, “E se e etsahetse, ’me ha u a ka ua tseba.”
45 Ha ke re ho tla ba joalo, hopolang. Ha ke re Morena o
mpolella ho tla ba joalo. Empa ke lumela e atametse haholo, e ka
etsoa. Ha ke batle ho hakanya, ke batla ho itokisa. Ke batla ntho
e ’ngoe le e ’ngoe e lokile. Ha ke—ke—ke batle ho…“Boima bo
behiloe ka thoko,” leha ho le joalo, kamoo e tlang kateng. Ekaba
re e rarile ka ho fapana, ho lula ho le joalo, ho feta seo A leng…
re e rerile. Ho khutla ha Hae ha pele ho bile joalo, ’me ho Khutla
ha Hae labobeli e ka ba ntho e tšoanang.

Ha re rapeleng joale. Ha re tšepahaleng.
46 Chicago, ua tseba ke motho oa Boroa, ke tloaetse kamohelo
e mofuthu ea Boroa. Le na le motse o moholo mona, motse o
moholo, o moholohali o nang le batho ba limilione tse hlano
ho ’ona. Empa ha ke tsebe toropo e le ’ngoe e kholo lefatšeng
e hlileng, ho tsoa ho batho, ba mosa ba batle joaloka batho ba
Chicago. Ke hantle. Batho bana ba Chicago ke batho ba lokileng.
Esita le lona le tsoa mona seterateng, ’me re ne re bua le batho
ba noang tahi le ntho e ’ngoe le e ’ngoe, ba—ba u hlompha, ’me
ba batle. Ke—ke—ke ananela seo haholo.
47 ’Me e re ke u bolelle. Ka pono hoseng ho hong, kea tseba
Monyaluoa e mong ba letile mona Chicago, bakeng sa ho Khutla
ha Morena. Kea tseba ho tla ba le sehlopha se tsoang motseng
ona, se nkuoang, ho latela pono, e eso hlolehe le ka mohla. ’Me
kea tseba ho teng, Molimo o na le batho ka mona ba kenang
Hloibilong eo, ke—ke lumela seo, letsatsing leo.
48 Kea kholoa ke buile ho lekana ’me ke khathile tema ho
lekana, ebile ke tlameha ho khaotsa ho bua joale, ka hona ha
re rapeleng.
49 Morena Jesu, re thuse ha re ea Lentsoeng. Batho ba ke ba
utloisise ka ho hlaka,Morena, hore batho re ’moho, ’me re a tseba
re a khathala re a katleha, ’me, empa ke U rapela ho aba hang

hape, bosiung bona, ho sisinya kerekana ena, Morena, ka matla
a Hau, ka Lentsoe, ’me ho se be le motho ea fokolang hara rona.
50 Morena, re a U leboha ka hobane re a lumela, hore ha re kopa
lintho tsena, re a li fumana. Ke rapela hore—hore—hore U tle u
etse ntho e kholo hara rona, bosiung bona, Ntate. Ka Lebitso la
Jesu kea inehela, ka thero ena eo ke tlang ho e bala. ’Me ke rapela
hore U re phuthullele Eona ka tsela e kholo, hore batho ba tle ba
utloisise ka ho hlaka. Amen.
51 Ke lakatsa eka uena, haeba u batla, u ka tsotella nakong
ena, ’me e batla e le…Ke tla leka ho e etsa hantle ka nako eo,
bosiung bona, ha nka khona, ho tsoa pejana ho feta maobane
bosiu, le hona. Empa phetlang le ’na ho khao-…Evangeling ea
Santa Luka. Kapa, ke kopa tšoarelo, ha re fetoleng seo; ke ngotse
Luka fatše mona, empa ke—ke phetlile le ho Mattheu mona.
52 Mattheu, khaolo ea 15, ho qala ka temana ea 21. Santa
Mareka o fana ka rekoto ea eona, le eèna.

Eaba Jesu o tloha moo, ’me a ea naheng ea Tire le
Sidone.
’Me, bonang, mosali oa Mokanana a tsoa naheng eo,

a hooeletsa ho eèna,…Nkhauhele, oho Morena, uena
mora Davida; morali oa ka o hlasetsoe ke modemona
hampe.
Empa a se ke a mo araba letho. Barutuoa ba hae ba tla

ba mo rapela, ba re, Mo leleke; hobane o a re llela.
Empa a araba a re, Ha ke a romeloa haese ho linku tse

lahlehileng tsa ntlu ea Iseraele.
Eaba o a tla ’me a mo khumamela, a re, Morena,

nthuse.
Empa a araba a re, Ha se tšoanelo ho nka bohobe ba

bana, le ho bo lahlella lintja.
’Me a re, ’Nete, Morena: leha ho le joalo lintja li a ja…

makumane a oang tafoleng ea beng ba tsona.
Eaba Jesu o araba a re ho eèna, oho mosali, tumelo ea

hau e kholo: e be ho uena kamoo u ratang ka teng. ’Me
morali oa hae a folisoa ho tloha horeng eona eo.

53 Rea fumana mona, palo e telele haholo ea Lengolo, eo re e
hlahlobang mona, ’me ha ke batle ho qeta nako e ngata ho eona.
Etsoe, u ka qeta bosiu bohle, kamoo ho etsahetseng, mang le
mang o a tseba, hobane Lengolo lohle le tlile ka pululelo. Ke
lumela seo. Empa ke batla ho nka lentsoe le le leng, ho bopa e—
e thero ka eona. Ke tla bitsa lentsoe: Phehella.
54 Lentsoe phehello le bolela “ho tiisetsa,” le ho mamella ho
finyella pheo kapa—kapa ho etsa ho itseng. ’Me monna ka mong,
mono ke lilemong tsohle, ea kileng—kileng a iketsetsa ho hong,

kapa ho etsa ntho efe, ba ne ba phehella ho—ho seo ba neng ba
leka ho se finyella.
55 ’Me pele u ka phehella, u tlameha ho ba le tumelo ho seo u
lekang ho se fihlella. ’Me ha u se na tumelo ho seo u lekang ho se
etsa, u ke ke ua khona ho e etsa le ka mohla.
56 Joale, lentsoe le le nyenyane leo, tumelo, le bohlokoa haholo,
’me koana re le nka ha bobebe. Ke utloa batho ba bangata ba
re, ’me ba kena, ho a makatsa, ho re, “Oh, ke na le tumelo!” ’Me
ha se ho nyemotsa boiteko ba bona, empa ka linako tse ling oa
tseba ba ipolelang tumelo e ngata, ke fumana ba haelloa ho feta
ba sa bueng letho ka eona. Bao, ba hahiloe maikutlong, eseng
tumelong ea ’nete. Ho na le phapang e kholo, empa ke tšepo,
maikutlo a nang le tšepo, ho fapana le ho khutsa le ho sebelisa
tumelo. Ua bona?
57 Tumelo ke ntho e itseng, ke motheo, ha se ntho eo—eo u
tlōlelang ho eona, ’me u otle ka ho tlatselaka le ho tšepa joalo,
ke ntho eo u e tsebang, u e tšoere. E—e—e seo u—u se kōpang, ha
ho mokhoa oa botho ho e hlalosa kamoo u tla e fumana, empa
koana u a tseba e teng. U e fumane. Ke kholiso e tiileng.
58 Ha nka khona ho e hlalosa hoo le ka utloisisang ka ho hlaka,
ho ka ba bohlokoa haholo kopanong ea bosiu bona. Haeba,
bosiung bona ba tšebeletso ena ea pholiso…
59 Kapa, re a tšepa, ke—ke rialo, “pholiso,” hobane ke lumela
Molimo o tla e etsa. Ke lumela Molimo o tla—tla etsa seo O
tšepisitseng ho se etsa. ’Me haeba ke sa etsa hoo, nka tšaba ho
ema mona har’a letšoele lena la batho le ho bua mantsoe ana ao
ke a buang. Hobane, holane ke le tšabonyana feela ka taba eo,
molemo ke ho se kene monyako oo le ka mohla.
60 U tlameha ho e lumela ka botlalo. ’Me u na le kholisetso, ’me
ha ho letho le ka e sisinyang. Uena, ho sa tsotelehe se etsahalang,
u ntse u e lumela. Leha e ka bonahala e hlolehile, u ntse u e
lumela. Ho sa tsotelehe se etsahalang, u ntse u e lumela.
61 Joalo ka mofumahatsana enoa e monyenyane ea lutseng
mona a nchebile, bosiung bo bong bo fetileng, Mof. Way esale
a mo hlokomela.
62 Monna oa hae o tsohile tsatsi le leng, bafung, a bolaoa ke lefu
la pelō. ’Me ka tloha kalaneng, ’me hobane, eitse ha ke ’mona,
mahlo a hae a phethoha ’me a shoa, ke—ke—ke sa tsebe seo nka
se etsang, ’me ka theohela mono ho hlahloba pelo ea hae le ho mo
phopholetsa. ’Me, oa bona, o ne a hlokahetse, eaba ke tlameha ho
ea ho eèna.
63 ’Me eaba bosiu bo bong, ke botsoa potso, “Hobaneng u sa
theohela ho mofumahali eo?” A retoloha, kapa Mof. Way a leka
ho mo ntša. ’Me a oela fulurung, sefahleho sa hae se soeufetse,
’me a batla a iketse. “’Me hobaneng u sa theohelamono?”Hobane
ke ne ke se na lebaka la ho ea mono. Le a bona?

64 Tumelo ha se ntho eo motho e mong a lekang hore u e etse,
ke ntho eo Molimo a u laelang ho e etsa. Ua bona? Ua bona?
65 Ke bone hore mosali o ne a mpa feela…O ne a kula haholo,
empa a tahiloe ke moriana, eseng hore…o ne a leka ho fola, a
o filoe ke ngaka. ’Me ka ’mona a lutse, a tšeha a nyakaletse, ’me
molemo ofe hore ke theohele mono hoba e fele? Le a bona? Le a
e bona? ’Me motho a re, “Empa Mongh. Way a ka be a, a ka be a
ile a robala mono.” Empa ra tlameha ho ea etsa sena. Empa eare
hoba mosali a khutlele kantle, koana pono ea fihla. ’Me o lutse
mona bosiung bona, o hantle; o ne a tšeha maobane bosiu. Yaa.
66 Ua bona, uena, u tlameha ho tseba. ’Me u ke ke ua tseba pele
u eba le tumelo, ’me tumelo e hlahisa tsebo eo. Tumelo ke ho
“tseba.” Tumelo ke ntho e bolelang seo.
67 Joale, joale ha re bona mamello ena. Motho mang ea lekang
ho finyella letho, o ile a phehella.
68 Ho tea mohlala, George Washington o bitsoa ntate oa
sechaba sena. Bosiu bo bong o rapetse bosiu bohle, lehloeng.
’Me eitse ha maAmerika a makhonthe, a ’nete, a mali a pele a
nkile khato ea ona holima lefatše lena, ’me moruo o moholo oo
ba neng ba o bolokile ka kopanelo o ne o le kotsing, ’me ho ena
le liperesente tse ka bang mashome a supileng, kapa ho feta, tsa
masole ao a Amerika a emeng kantle mono, ba sa roala le lieta
maotong a bona. Maoto a bona a ne a hoamme ’me a phuthetsoe
ka masela, empa koana ba ena le moetapele eo ba mo lumelang.
’Me moetapele eo o lumetse ho Moetapele, Molimo. ’Me a rapela
ho fihlela liaparo tsa hae li kolobile, ho fihla lethekeng la hae,
a khumame lehloeng. ’Me e le Delaware e hoammeng lipakeng
tsa hae le moo Mabrithani a neng a ja pikiniki ea bona—ea bona
lehlakoreng le leng.
69 Empa Delaware e hoammeng ha e a ema tseleng ea hae, leha
e le khanyetso ea hae ea masole a hae a hoammeng, le maoto a
bona a hoamme, le—le leqhoa nokeng. O ne a phehella. A ena le
tumelo ea hore Molimo o tla mo fa tlholo, ’me a…Delaware e
ke ke ea ema tseleng ea hae. ’Me a fihlella sepheo. Leha koana
likulo tse tharo tsa musket li phuntse baki ea hae; empa ha e a
mo ama. O ne a phehella. O ne a utloile ho Molimo. ’Me a ba le
tumelo hore seo Molimo o ’moleletseng sona e ne e le ’nete, ’me
ho se letho le ka mo thibang.
70 Hola motho e mong le e mong ea kulang ka mona, bosiung
bona, a ka ba le tumelo ho Molimo, joaloka ha George
Washington a entse; Delaware ea hau, e emeng ka pel’a hao
bosiung bona, e ne e tla qhibiliha, u ka parola ka mokhoa o
itseng. Ho sa tsotellehe khanyetso ea hao, u tla tšela. U ne u tla
phehella, ho tiisetsa hofihlela mofetše oo, hlahala, seo e ka bang
sona, se ke ke sa khona ho ema mono, hobane u ne u tla tšelela
tšepisong eo Molimo a u neileng eona.



PHEHELLA 11

71 Banna ba ka khona ho tiiselletsa feela hoba ba—ba utloe
ho tsoa ho Molimo. Tumelo e theiloe feela holim’a Lentsoe la
Molimo, hobane tumelo e tla ka ho utloa Lentsoe la Molimo.
72 Nohe e—e bohanyetsing boo a rerileng hara bona, matsatsing
a nako ea hae, ho lokisa areka. Hoba a utloe Molimo o ’molella
O tla timetsa lefatše ka metsi, sebe seo se ne se qhobellane
holimo A sa khone ho e mamella, A tla hohola lefats’e, ka metsi.
’Me ho se phophi ea metsi maholimong, empa koana Nohe o
ne a mameletse mehleng ea basomi. Ho sa tsotelehe batho ba
’moleletse ha kae, “E ke ke ea etsahala,” Nohe o e tsebile e tla
etsahala, hobane…’me ka ho phehella!
73 Ha a ka a re feela, “Be, ke alile motheo oa areka, ke—ke a
kholoa ke…seo, ho tla be ho lekane, ke hona, haeba mahlale a
pakile hore mabaka a ka a fosahetse.”
74 Batho ba bangata ba etsa joalo mabapi le ho tla ho Kreste.
Ba ala motheo, oa ho lumela ho Morena Jesu le ho Mo amohela
joalokaMopholosi oa bona, ’memohlomong ho ea kolobetsong ea
Bokreste. Empa ha ho tluoa tabeng ea ho latela, kolobetsong ea
Moya o Halalelang, motho e mong o e hlalosetsa hole le bona. Ke
ka lebaka leo Peo eo e oetseng pela tsela, kapa E oetse mobung
o majoe.
75 Empa monna le mosali ba nang le tumelo ea hore Molimo,
hore Kreste, ke oa maobane, kajeno, le kamehla, hore Lentsoe
la Hae le tiile hakaalo joale, le tšepiso e ’ngoe le e ’ngoe e tiile
joaloka mehleng, ha ho moreri, ha ho motho, ha ho motho ea
ka ba hlalosetsang eona hole. Ba phehella. Ba hloella holimo ho
fihlela ba finyella seo ba neng ba rerile ho se etsa. Haho mokhoa
oa ho e hlalosetsa hole le bona. Ba e lumela.
76 Moshe, o entse hona hoo, o—o ne a lebetse pono le maikutlo a
batho. Empa mohla a kopanang le Molimo sehlahleng se tukang
seo, ’me o bone hoba leo e ne e le Lentsoe la Molimo! Lea bona,
Moshe o ne a sa tsoa tlasa thuto e ntle, ’mè oa hae, ’me a rutiloe
tsela ea Molimo. Empa eitseha a fihla holimomono ’me a kopana
le Motho enoa eo ’maè a mo rutileng ka eèna! Le bona seo ke se
bolelang?
77 Batho ba bangata ba nka Bibele ’me ba E utloisisa, ka
bohlale bo phethehileng, empa, eo—eo ha se eona. Ha se seo re
buang ka sona. Ho sa tsotellehe u ka E hlalosa hantle hakae,
u tlameha ho kopana le Mongoli oa Eona, ka seqo. Ke hona ho
tlisang tumelo, hoba Mongoli o phela ka ho uena hoba u tsoaloe
ke Eèna.
78 Moshe o kopane le Mongoli, “KE TENG, Molimo oa
Abrahama, Molimo oa Isaaka le oa—oa Jakobo. ’Me Ke hopola
litšepiso tsa Ka, ’me Ke tlile ho u roma.” Amen. “Ke roma uena
ho ba lopolla.”
79 ’Me le lemohe mohla a neng a hlakisa pontšo ea hae ea
pele, ’me ea ka e hlolehile, hoba a fumane baetsisi ba bangata.

Baegepeta ba ka etsa seo a se entseng. Empa, le a bona, Moshe,
hoba a kopane le Molimo sehlahleng se tukang ’me a tseba hore
E ne e le Molimo, ha hoa ka ha etsa phapang ke ba bakae ba e
etsisang le hore na ke batho ba mofuta ofe ba e entseng, Moshe
o tsebile hoba ntho ea hae e ne e le ea sebele, hore e tsoa ho
Modimo. A ema a sa sisinyehe feela, pontšeng ea Faro, ’me noha
ea hae ea ja tse ling tsohle.
80 Batho ba etsa joalo kajeno. Mohlomong ba…Haeba ba sa
kholiseha, haeba ba laoloa ke maikutlo a itseng, ’me ba bona
motho e mong a khelohela ntlheng e tebileng ea ho hong, le ho
tsoelapele, ebe ba nahana, “Be, mohlomong ea ka…”
81 Empa—empa monna eo ea kōpanang le Molimo ka ’nete, ’me
o a e tseba, o tseba se hlahileng. Eona, ke Molimo! Ruri. Ho se
motho ea ka e hlalosetsang hole le eena.
82 David, monna e monyenyane, ea mokhubetsoana, a se
moholo hoo a ka jarang lihlomo, kapa sabole, ke rialo, letsatsing
leo, thebe ea hae. Eena, a le monyenyane haholo. Eena, a le seo re
ka se bitsang, ngoana emonyenyane ho feta bohle. ’Me ntatae a sa
mo etsise letho. O…Baena ba hae e ne e le banna ba baholo, ba
matla ba koenneng. Kahoo a hopola ho tholla David mosebetsi,
mohlomong oa ho alosa linku. ’Me thakanyana leo la lula kantle
mono, ’me—’me a kopana le Molimo. ’Me a—a ena le…O ne a
laetsoe ho hlokomela linku tseo.
83 ’Me Davida e ne e le moporofeta, ’me Lentsoe la Morena le
tlile ho eèna ka lifela. ’Me Jesu o itse, “Na ha le a utloa, ho
Lipesalema?” Kamoo lintho tse lekantsoeng ka Eèna, le a tseba.
’Me Davida e ne e le e—e mongoli oa pina ea boporofeta. ’Me
eare a sa le kantle mono, a lelala holimo, ’me a utloa moea o
haola lithabeng le ho theosa hara likedare, o ngotse ka “moriti,
makhulo a matala, le metsi a khutsitseng,” le joalo-joalo, ka
tšusumetso. Joaloka ha a e ngotse bosiu, a shebile linaleli le
khoeli, le—le kamoo tlhaho e sebelitseng kateng, Molimo oa mo
etela. ’Me o tsebile Molimo a le teng.
84 ’Me tsatsi le leng, bere ea kena ea phamola e ’ngoe ea linku
tsa hae. ’Me linku li le bohlokoa haholo ho eèna hobane o ne a
ithutile ho rata linku tseo. ’Me o—o ne a li rata. ’Me eare ha bere
e kena e phamola e ’ngoe, pelō ea Davida ea qala ea tuka, ha
a utloa sello sa nku eo. ’Me Molimo o no o mo romile ho alosa
linku tseo. ’Me eitse ha bere e tšoara konyana, ea qala ea lla;
Davida, hang feela, a hopola hore Molimo o entseng thaba e ne e
le Molimo oa hae. Kahoo a kenya lejoe letjeketjaneng la hae ’me
a sala berehali ena e makhisa morao, ’me la otla bere e makhisa,
’me ea oela fatše. Ebile, ha a khutla, o ne a thabile hobane o ne
a hlotse.
85 Eaba ho tla teko e kholoanyane, tau, e leng bohale haholo ho
feta bere. Le sebete ho feta. ’Me ha nka fumana nako, ke rata
ho le hlalosetsa liphoofolo tseo le ho le bontša papiso e kholo ka

mono. ’Me tau ea kena ea phamola e ’ngoe ea baleha. Ka hona
haeba Molimo a ka mo fa tlholo holima bere, ruri A ka mo fa
tlholo holima tau.
86 Oh, haeba Molimo, O ka mphang tlholo holim’a ka, amen,
ruri o ka mpha tlholo holima boloetse bo lekang ho ntlosa ho
Eèna. Molimo o ka mpholosang oa nketsa seo ke seng sona; ha
ke se Mokreste, a ka nketsa Mokreste, ka ho lumela Lentsoe la
Hae.
87 Hape, re mo fumana a fumane bere. ’Me qetellong ha fihla
makhaolakhang amaholo, mohola ho fihlang e—e bere e kholo ea
grizzly, e le khōlō ho feta efe ea tsona, e le monna oa seqhobane.
’Me Davida o tsebile, ka Molimo, o mo fetisitse ka boholo, ho sa
natse boholo ba mohanyetsi. Ka Molimo, o mo fetisa ka matla.
Empa, monna e monyenyane ho feta bohle, le ea sa hlomelang ka
ho fetisa; e seng mohlabani, empa ngoana; ’me a se na sehlomo,
’mele oa hae—oa hae o hlobotseng feela; a sa khoesa thebe,
empa a itlamile ka letlalo la nku. ’Me a se na lerumo kapa
sabole, a nkile letjeketjane; ua tseba, ke maratsoana a mabeli a
hoketsoeng letlalo qetellong. ’Me a batla ho loantša monna eo
hobane a ne a leka ho sala nku ea Molimo morao. ’Me haeba
Molimo a ka khona ho pholosa linku, a ka pholosa ba lelapa la
Hae hakaakang, le batho ba Hae!
88 Chicago, ke ka hona re leng mona, le fetisa le linku, le
batho ba Molimo. ’Me ha re na setsebi kapa lekala le leholo la
bolumeli le re tšehetsang. Empa re a tseba maloetse a u tšoere,
’me u tšoasitsoe ke—ke lipelaelo tsa lefatše, ’me re tla ka Lebitso
la Morena Jesu. Leha ngaka e ka u hana, ha re tsotelle seo a
se entseng; re tlile ho u khutlisetsa bophelong bo koenneng,
Lebitsong la Jesu Kreste, ka letjeketjane le pala la Lentsoe la
Hae. Marapo a mabeli, Testamente e Ncha le ea Khale, a tšoere
Jesu lipakeng tsa oona, ’me re tlile ho u khutlisetsa moo u
loketseng, ha u ka re lumella feela.
89 Lemohang Samsone e monyenyane, hape, joaloka ha ke buile
maobane bosiu, le eèna o ne a phehella haholo, hola feela a ka
utloa lithapo tse supileng tseo li leketlile mokokotlong oa hae.
E—e Bafilesta ba ne ba sa bolele letho ho eèna, le hojane a se na
letho haese mohlaare oamulete letsohong la hae, kapa seo a neng
a se tšoere. Baflista, kapa likhoro tsa Gaza, li ne li sa bolele letho
ho eèna. Ha feela a ne a ka utloa lithapo tseo tse supileng, seo e
ne e le selekane.
90 ’Me ha feela Mokreste a ka utloa selekane seo, “tsohle li ka
etsetsoa ea lumelang,” ha u ka utloa tumelo eo ea selekane ho
uena, hore u ngoana oaMolimo lemojalefa oa e ’ngoe le e ’ngoe ea
litlhohonolofatso tsaHae tse tšepisitsoeng. Ha u tsotelle ho hlaha
eng, u fetisa mohloli ho eona, ha feela u ka utloa le ho tseba hore
ua e lumela. Na le a ntatela? [Phutheho e re, “Amen.”—Mohl.] Ha
feela u ka khona…Eare ha Samsone a utloa seo, o—o ne a lokile.

’Me ha feela, ka pelong ea hau, u sa ferekana, ha u a fuluhuoa
maikutlo feela, empa ka pelong ea hau u a tseba hore u tla e
fumana. U a tseba hore u ipoletse libe tsa hau, u a tseba hore u
tlohile lefung ho kena Bophelong, u a tseba u ngoana oa Molimo,
mojalefa oa lintho tsena, ha ho letho le tla u thibela ho e fumana.
Ke moo u phehellang.
91 Johanne Mokolobetsi o ile a phehella hoo a bileng a etsa
polelo ena. Lemo tse likete tse ’ne ba ne ba lebeletseMessia, empa
Johanne o tsebile hore o tlaMo tumisa. O itsebile a na le…Jesu o
itse e ne e le ea fetisang lemoporofeta. E ne e lemoporofeta, empa
e ne e le ea fetisang le moporofeta, hoba e ne e le moromuoa oa
selekane. ’Me a khotsoe hakana, hore o tla bona Leseli leo, Leeba
leo. O ne a tla bona Moea. O ne a kholisehile ka eona, ho fihlela
a itse, “Ba bang ba eme, E mong ea emeng har’a lona joale, eo le
sa mo tsebeng. Ha ke na tokelo ea ho lokolla lieta tsa Hae; empa
etlaba Eena Ea tla kolobetsa ka Moea o Halalelang le ka Mollo.”
Molimo o ne o…
92 E ne e le moporofeta, ea fetisang le moporofeta, ’me o tsebile
thomo ea hae. A tseba hobane Molimo o mo romile, ’me tšabo ha
e eo pelōng ea hae. Leha ho le joalo ka lilemo tse likete tse ’ne,
har’a letšoele la basomi ba llang, ba mo soma, ’me ba re ke, e ne
e le monna ea hlaha ea lekang ho khamisa batho metsi, hoo ha
ho a mo thiba le hanyenyane.
93 Ekaba motho o itse, “Johanne, ha u tšabe hore e ke ke ea
etsahala?”
94 E ne e ka hloleha joang athe Molimo o boletse joalo? Molimo
oa ’molella, “Eo o tla bonaMoea o theohela holima hae, ’me o lula
holima hae, ke Eèna Ea tla kolobetsa ka Moea o Halalelang.”
95 Johanne o e tsebile. A sa tšabe ho hloleha. E ne e le
boikarabelo ba hae, e ne e le thomo ea hae eo, a tle a phehelle
haholo, ho tiisetsa haholo. Ho sa tsotelehe, ha ho letho le tla mo
khathatsa. Ho ne ho se matemona a lekaneng a tubang a neng a
kamo nka. Allelua! O ne a laetsoe ho etsa ho hong. ’Memaholimō
le lefatše li tla feta, empa Lentsoe leo le ke ke la hloleha le ka
mohla. A re, “Ke tla ’Mona!” Joale tumelo e ne e tsitsitse.
96 O ne a utloile joaloka Moshe, feelleng, moo baporofeta ba—
ba betloeng teng. O ne a utloile Molimo a ’molella, “U lentsoe la
ea hooang feelleng. Nka supa Lengolong le ho u bontša thomo
ea hao. Ke uena ea boletsoeng ke Esaia, lilemo tse makholo a
supileng le leshome le metso e ’meli tse fetileng, ‘Ho tla hlaha
lentsoe la ea hoang feelleng.’”

Ba re, “Na u Messia?”
97 A re, “Che. Empa ’na ke lentsoe la ea hooang feelleng,
‘Hlekang tsela eaMorena, le otlolle litsela tsaHae!’” ’Me o tsebile
a tla e etsa, hoba Molimo o itsalo. [Sekheo lebanteng—Mohl.]
Tumelo, eaba o a phehella.

98 Borabbi, le ba joalo, ba tsoa, ba re, “U re ho tla fihla mohla
sehlabelo sa kamehla se tla felisoa? Motho o tla nka sebaka, le
joalo-joalo?”
99 A re, “E Mong o tla tlatsa sebaka, ’me O tla tlosa sehlabelo
sa kamehla. E tla ba Konyana.” ’Me ha a reteleha ho sheba, a
re, “Bonang, ke Eo, ke eo Konyana ea Molimo e tlosang sebe sa
lefatše,” hantle khabareng ea thero ea hae, hobane Molimo o Mo
tšepisitse.
100 Ho sa tsotelehe seo ba se buang, “Be, ba tla u hlahlela
chankaneng. Mokhatlo oa bareri o tla u rahela kantle. Le ke ke
la ba le kopano. Ha ho tšebelisano-’moho.”
101 Ha e a etsa phapang ea letho ho Johanne. O ne a phehella. O
ne a tšoere Molaetsa, motho e mong o tlameha ho O utloa. ’Me
sehlopheng sa hae sohle, ha ke kholoe a bile le ba leshome le
metso e ’meli, empa o tšoere ho hong.
102 Eitseha a fumana matla a Molimo ho eèna, eaba Morena o
qala ho mo tsamaisa. Joale, Morena Jesu esale eèna maobane,
kajeno, le kamehla. Ha re bona thomo ea Morena, ke moo u ka
phehellang.
103 Khele, mosali e monyenyane enoa oa Mogerike, o ne a
utloetse ka Eèna. A eso ’Mone, a mpa a utloetse ka Eèna. O ne a
utloile ka botumo ba Hae.
104 Be, re utloa ntho e tšoanang. Re utloa ka botumo ba Hae. Re
bala ka botumo ba Hae. Re bona botumo ba Hae. “’Me tumelo e
tla ka kutlo.” Ka mokhoa o itseng, tumelo e fumana mohloli oo
ba bang ba sa o boneng. Ha u reretsoe ntho e itseng, u ka e sheba
hantle, hobane tumelo ea hao e a e tlaleha, ’me ba bang ha ba
tsebe letho ka eona. Tumelo e fumana mohloli oo u sa o boneng.
105 Hobane ba bang ba shebile taba ena ho latela seo ba se
boneng, le tse ling. ’Me ba e shebile, ba ntse ba e hakanya. ’Me
lentsoe hakanya ke “ho sebetsa u sa fuoa matla.”
106 ’Me Moshe ha a ka a theohela Egepeta, a lekanya hoba
Molimo o ne a ena le eena; a theohela Egepeta a tseba hoba
Molimo o na le eena. Le a bona? Ha u amohele pholiso ea hao,
u nahana hore Molimo o tla e etsa. U amohela pholiso ea hao
hobane Molimo o se o e entse. O e tšepisitse, ’me tumelo ea hao e
re e joalo, ’me ha ho letho le ka e hlakolang.
107 Joale, Lentsoe la Hae ke sabole, Bibele e boletse. Ho
Baheberu 4:12, E itse, “Lentsoe la Molimo le bohale le fetisa
sabole e leolitsoeng ka nqa tse peli, Le senola mehopolo e
pelōng.” Ke seo Lentsoe le se etsang.
108 Joale ntho feela e ka tšoarang sabole ena ke letsoho. ’Me ntho
feela e ka tšoarang Lentsoe la Molimo ke tumelo. Haeba Lentsoe
e le sabole, ke moo tumelo e le tšoereng, e le tšoara ka matla. ’Me
ha batho ba loana, joaloka ha banna ba babeli ba kopana, ka
lithipa tsena ba—ba loana. Ke uena, ’me liabolosi o leka hore u

belaele. Joale, sabole ea hau, leha e ka ba ntle hakaakang, ekaba
molemo, e feta ea hae makhetlo a milione. Ke tla u bolella, ea
hae ha se le sabole, ke molamu. Empa ea hao ke sabole. Empa
haeba letsoho le tšoereng sabole eo le fokola, molamu o ka e
hlola. Empa ho sa tsotelehe bonyenyane ba letsoho lena, haeba
le tšoere Lentsoe la Molimo, ka tumelo, ha ho letho le tla e etsa.
E ka lahla ntho efe fatše.
109 U a bona, o tšoere letsohong le letona la hae, le uena
letsohong la hau le letona; ’me ha lisabole tsa lona li ngomelana,
ha o ngomelana le liabolosi, “Na E joalo, kapa ha ho joalo?”
Joale o u hatella ka matla, “E re E fosahetse, E fosahetse! Ha
u a tšoanela ho E lumela.”
110 Empa haeba u E lumela! Ua bona, lisabole tsena li theohela
ho fihla mehoeleng. Joale ha nka thesela ea hae, ka mofeng oa
ka, lehare, tjena, ke hokae? Ke tobile ka kotloloho pelong ea hae,
hobane ke ka ho le letona, ho la hae le letšehali. ’Me hape ha ke
phehella ka tumelo, ka Lentsoe, “Satane, Jesu Kreste o nthomile
ho etsa sena,” ’me re a hokelana. Le ho phahama ka letsoho leo
la tumelo, le ho re, “Lengeloi la Molimo le kopane le ’na koana,
le ho re E joalo.” Ntho ea pele le a tseba, ho lahlela sabole hantle
kahare, ’me o hlotsoe. “Ke tlile ho u phephetsa! Le HO RIALO
MORENA.” Eo ke molumeli, haeba a na le tumelo ea ho tšoara
Lentsoe.
111 Joale haeba u le mofokoli e monyenyane feela oa phutheho
ea bolumeli, u mpe u suthe ho eona; u tla potoloha, ho bua ka
eona, le ho re e ke ke ea etsahala, hoba ha u tsebe letho ka eona.
Empa monna eo ea e sebelisitseng, ’me a e bone e hlola sera seo,
o tseba seo e tlang ho se etsa.
112 Mosali enoa oa batho, e monyenyane, o ne a eso Mo bone,
empa o ne a utloile ka Eèna. A tobane le litšitiso tse ngata, empa
tumelo ea hae e ne e se na litšitiso. Tumelo ha e na tšitiso ho hang.
113 U ka ba le litšitiso tse ngata. U ka nka lentsoe la ngaka,
monna oa mahlale ea u hlahlobileng. Ekaba eèna, monna eo, o
u boleletse, “Uena, u tlil’o shoa.” Ke phetho seo a se tsebang. O—
o u boleletse sohle seo a se balileng. Mosebetsi oa hae oa mahlale
o bontša hore, hore u tlameha ho shoa. Tsamaiso ea hau eohle e
entsoe ka mokhoa oo, hore lefu le e otlile, ’me ha ho letho le ka e
thibelang ho se tsoelapele. U a tsamaea. Joale, u tseba hakaalo.
Ha ho mahlale a ts’oerng moriana oa eona.
114 Empa u fumane ho hong. U phahamisa sabole. Le a bona?
Joale, ehlile, u na le tšitiso, ntho e tla betana le uena: liabolosi
eo, lefu leo, mahlomola ao. Empa ha u thulanya ntlha ea sabole
le liabolosi eo mono, le ho re, “Ke HO RIALO MORENA! O
ntšenoletse eona, ’me ke folile!” Oh, khili! Tumelo ea hau ha e
na litšitiso.
115 Le a tseba, ha re nke tse ling tsa litšitiso tse ling tsa hae, re li
shebe, metsotso e ’maloa pele re bitsa mola oa rōna oa thapelo.

Ekaba ba ’moleletse, tabeng ea pele, “U Mogerike; Ke Mojuda.”
Be, ka mantsoe a mang, e ka ba e itse, “U a tseba, bolumeli ba
hau ha bo tšehetse kopano ena. Kereke ea hau ha e etse.” Empa,
le a tseba, hoo ha se ke ha mo sitisa. Tumelo e ne e se e otlile. O
ne a utloile ka motho e mong ea folisitsoeng. ’Me o ne a e-na le
tlhoko, ’me ntho ea ’molella hore e ka etsoa.
116 Joale, le a bona, mesebetsi ea Molimo e reriloe pele ke
Molimo. Na le lumela seo?
117 Jesu o kopane le monna oa sefofu khetlo le leng, ho re, “Ke
mang ea entseng sebe, eèna kapa ’maè, kapa joalo-joalo, kapa
ntataè?”
118 Ho re, “Ha ho le a mong, empa e le hore mesebetsi ea Molimo
e bonahatsoe.”
119 Le a bona, ena ke mesebetsi ea Molimo. ’Me ha u utloa ntho
e u hatella, e tiisetse. Ke Molimo o buang le uena.
120 Be, a ntse a pheheletse leha ba itsalo, “Ha u setho sa batho
ba Hae, ’me kereke ea hao ha e sebetse ’moho kopanong.” O ne a
phehella, leha ho le joalo. O ne a ea, leha ho le joalo.
121 E ka ba o theohile ka tsela ’me a kopana le sehlopha se seng
sa baprista, ’me ba—ba ’molella, “Ema hanyenyane. Matsatsi
a mehlolo a fetile. Ke boloi bo—bo bongata feela. Empa e le
sehlopha sa—sa banna, ea bitsoang moporofeta tlase mono ea
etsang lintho tsa mefuta ena eohle. Hoo, u a tseba, hoo, ke
bosaoana feela. Khele, ha ho ntho e joalo kajeno.” Empa leha
ho le joalo o ne a phehella. A ntse a lumela hore e tla etsahala.
Joale, ke mohla u e fumaneng. Ke mohla ntho e etsahalang.
122 Mohlomong a theohela khoneng e latelang, a kopana le
monna oa hae, ’me monna oa hae a re, “Ha u ka theoha ua
ikamahanya le sehlopha seo, ke tla u tlohela.” Be, a ka ntlohela
ha a batla, empa o sa ntse amamella. O a phehella. O na le tlhoko,
’me tumelo e se e ankoriloe. O a tseba hore e tla etsahala.
123 Ho theohela tlase khoneng e latelang, a kopana le sehlopha
sa batho, le ho re, “U a tseba ke’ng? U tla ba setšeho sa toropo,
ha o ka theohela mono ho kopa mohau bakeng sa morali oa hao.
’Me u tla fumana e sa fetise seo ba bang ba se kōpileng ’me ba sa
se fumana.” Seo ba bang ba se entseng ha se etse phapang, leha
ba bang ba tšehuoa, o ne a ntse a tiisetsa. O tsebile se tlang ho
etsahala. O—o e lumetse. O ne a utloile ka Eèna. O tsebile, haeba
a ka fihla mono, se neng se tla etsahala.
124 Joale ekaba re theohetse sekhutlong ’me ra kopana le moruti,
’me a re, “U tla ntšoa kerekeng ea hau ha u ka ea.” Sheba tšitiso
eo mothoana oa batho a tobaneng le eona. ’Me le hopole, ke
Mogerike, joale, ha se Mopentekosta. ’Me ke enoa a theoha, ’me
ba re, “U tla ntšoa kerekeng ea hau.” ’Me le joale o ne a tiisetsa.
125 O ne a phehella. Ha ho phapang leha a lahlehetsoe ke monna
oa hae, a lahleheloa ke metsoalle ea hae, e ne e le sesomo sa

toropo, le sefe se etsahetseng, kapa le ho ntšoa kerekeng ea hae,
kapa hofe hape. Tumelo e ne e tšoere! O ne a phehella. Ke rata
seo.
126 Joale, batho ba bangata ba hopola e le phetho seo ba
tlamehang ho se fumana, ha feela ba fihla ho Jesu, le ho fihla
moo A—A leng teng kopanong, be, ke phetho se hlokahalang.
127 Mehleng likereke, ha ke qala mosebetsi ona, ba ne ba lula ba
lebeletse, ’me ba hlile ba lla, ho fihlela Morena a fihla temeng,
’me, hape, oh, khili!
128 Tlase mona Illinois, tuloana e bitsoang…Oh, ke a lebala kae
hona joale; ho e ’ngoe ea likopano tsa ka tlase mona, lilemong
tse fetileng, teng Chicago Tribune e tlalehile li-amalanse tse
mashome a mabeli a metso e supileng tse potileng hotele e
nyenyane. ’Me bosiu bo bong, ha ke ea kalaneng, ke se ke behile
motheo oa metsotso e mashome a mararo, le ho kopa batho, le
ho ba phephetsa ho e lumela. ’Me ka thapelo e le ’ngoe ho tsoa
kalaneng, hoba Morena a Itšenole, hore O ne a le teng, ho se
e…ho se motho setulong sa bakuli kapa moalo, litholo, limumu,
kapa lifofu, nqa efe. E mong le e mong oa bona a folisitsoe ka
motsotso.
129 Durban, Afrika Boroa, re bone batala ba likobo ba likete tse
mashome a mabeli a metso e mehlano ba folisoa ka nako e le
’ngoe, livene tse supileng tsamelangoana le lithupa le liboto, tseo
ba neng ba ba jere ka tsona, ba theosa ka seterata, le batho bao
ba ba setse morao, ba bina Lumela Feela.
130 Tumelo! Suthang menahanong ea lona—ea lona. Nahanang
mohopolo oa Hae. Le a bona? Nahanang seo A se nahanang.
131 U re, “Moena Branham, ke—ke—ke tla ea, ke nahana…”Ha
u na mohopolo ho hang. Mohopolo o nong o le ka ho Kreste o be
ka ho lona, ke moo le tla elelloa Lentsoe. Le a bona? Lemohang.
132 Batho bao ba ne ba lula ba lebeletse, ha Morena a kena ’me
a etsa ho hong, oh, khili, ba tsoha feela ’me ba ikela.
133 Empa, ua tseba, kajeno ekare, ba e bone haholo hakana.
’Me joale Morena o a tla…[Sekheo lebanteng—Mohl.] Be, o
Iponahatsa har’a rōna, re re, “Ho bokoeLebitso laMorena. Ehlile
A ka khona. Moena Branham, ke ea koana ho Oral Roberts
vekeng e tlang hore a nthapelle, le hore-le-hore. Haeba sena se
sa sebetse, bosiung bona, ke tla ba le…” E batla e le boitšoaro
boo, ua bona. Batho ha ba phehelle.
134 Haeba Moea o Halalelang, haeba Jesu Kreste, a paka hore
O teng mona har’a rona, joale hatella ho fihlela u fihla ho Eèna.
Joaloka mosajana oa phallo ea mali, le lintho tsohle tse fapaneng
tse hlahileng, ’me bahanyetsi bohle ba tseleng ea hae, a tsoela
pele hantle feela ho fihlela a Mo ama. Hola kereke ena, bosiung
bona, e ka etsa hona hoo, e ka hatella ea phunya ho se lumele
hohle, e ne e tla lomahanya lisabole le liabolosi le ho se lumele

ha hae, le ho hatella ka matla ho tseba hore u ngoana oa Molimo
le mojalefa oa lintho tsena, ’me Jesu Kreste o eme a le teng ho le
bontša hore O na le lōna, ho boloka Lentsoe la Hae. Phehella, u
se lumelle letho ho ema tseleng ea hau.
135 Ke mpa ke ipotsa feela. Haeba tumelo e hlile e ankora, na
ntho e ka ema tseleng ea hau? Ha u e tšoare. Haeba u hlile u e
tšoere, ho tla be ho felile. Ke phetho. Le a bona?
136 Mosali enoa mona, motsoalle oa rōna e monyenyane, oa
Mogerike, bosiung bona, eo re mo fumanang mona ka pela rona,
joale ka mohlolithero, mohla a fihleng ho Jesu. Joaloka ha Jesu a
ka fihla mona le rona bosiung bona; re a fihla, ’me O fihla mona
le ho paka, ke enoa O hara rona. Be, a hopola hoba ke phetho. Ha
se phetho. Che, monghali. Ke mohla u qalang u loana. Ke mohla
u qalang ntoa ea hao eamakhonthe. Eitse ha a fihla ho Jesu, eaba
Jesu o re ha A romeloa morabeng oa habo. Oh, khili!
137 ’Me ntho e ’ngoe, A retoloha a bitsa morabe oa batho ba habo
nthofeela le mphi ea lintja. “Ha Ke a romeloa, haese ho linku tse
lahlehileng tsa bana ba Iseraele.” Hoo ha ho a mo thibela. A ntse
a pheheletse. ’Me a re, “Ntle lemoo, haKe a lokela ho nka bohobe
ba bana ho bo fepa lona lintja.” Leha ho le joalo o ne a phehella.
138 Oh, ke rata seo. Leha ho le joalo a tiisetsa. Amen. Ke rata
seo. Itšoarelle ho eona! O ne a phehella. E ne e se semela sa
ntloana-mocheso, a tlameha ho bokotsoa. Che, monghali. E ne
e se lefutsoeloa, joaloka karolo e kholo ea lijalo kajeno. U sa
tlameha ho mo qeka le ho re, “Joale, khaitseli, ke tla u bolella,
ke tla u khothatsa ho tsoelapele, hobane…” Che, monghali, ho
ne ho se motho mono ea mo khothatsang, empa esita le Jesu
ka Sebele o lekile ho mo nyahamisa. Shuu! Khanya! Joale ke
ikutloa joalo kamohalaleli-mothethehi, ehlile bo. Esita le Kreste
ka Sebele a eme mono, a leka ho mo nyahamisa, empa a tiisetsa.
Amen. Phehella! O ne a finyeletse ho hong. O e tsebile.
139 Ho ka thoeng hola A u bitsa ntja, le morabe oa heno,
sekhakhatha sa lintja? “Lōna sehlopha sa Chicago, lōna—
lōna sehlopha sa Mamethodise, lōna Mapresbeteriene, ha Ke
a romeloa ho lōna. Le sehlopha sa baikaketsi feela, le hona.”
Shuu! Khele! U ka qethisa nko oa toba monyako oo. Le a bona?
Hobaneng? Ha u eso be le tumelo, le ho qaleng. U lebasetere,
semela sa ntloana-mocheso se lokelang ho fafatsoa ka linako
tsohle.
140 E seng eèna! Che. Ntho e ’ngoe e etsahetse, tumelo e ne e
ankoriloe. A ke ke a hloloa. Amen. Ke moo. Ho sa tsotelehe seo
ba bang ba se entseng, seo ba bang ba se buileng; a ke ke a hloloa.
Che, monghali. Esita le Jesu, ka Sebele, a ke ke a mo nyahamisa.
Amen.
141 “Empa ha Ke a romeloa morabeng oa heno. Tsoelang pele,
tsamaeang, theosang le seterata. Ha Ke a romeloa ho lona batho.
’Me ha le letho haese sehlopha sa lintja, leha ho le joalo. Ha

ke…Hantle-ntle ha Ke a lokela ho nka bohobe ba bana ho bo
fepa lona sehlopha sa lintja, lintja tsa literateng, likhoto tsa
literateng, joalo-joalo. Ha se—ha se tšoanelo ea Ka ho etsa joalo.”

Eng? O amohetse hore O ne a nepile. Amen. Oh, khili!
142 Tumelo e tla amohela Lentsoe e lokile kamehla. Leha moruti
oa hao a rialo kapa che, leha motho a rialo kapa che, tumelo ea
hao e re Le lokile. Thoriso! Tumelo ea hau e re Le lokile.
143 Seo a neng a bitsoa sona, esita le ke Jesu Kreste, Eèna eo
a tlileng ho eèna, ’me A mo khalema. ’Me le shebe barutuoa ba
Hae, banna ba ’moho le Eèna matšolong a Hae, ho re, “Oh, tloha
mona! Sutha mona. U a re tena. Se tšoenye Monga rona.”
144 Ha e amo emisa. Che,monghali. Ha ho letho le tlamo thibela,
hobane o na le tumelo. E tla etsahala, leha ho le joalo. A lumela
hore O ne a nepile. “Ha ke letho haese ntja feela. Ha ke—ke
tšoaneloe ke letho. Empa, Morena, e re ke U hopotse taba. Ha
kea sala bohobe morao; ke batla makumane a ’maloa feela.”
145 Bothata ba eona hona joale, ha re na batho ba ikokobetsang
ho fumana makumane a itseng. “Ha ke a kena moleng.” Ha e
etse phapang ea letho. Ke tlile ho bona haeba E sa le eèna oa
maobane, kajeno, le kamehla. Ke batla makumane a itseng.
146 Oh, o ne a fapane hakakang ho tloha joale. Hopolang, o ne a
eso bone mohlolo. E ne e le Mogerike. O ne a eso bone mohlolo,
koana o ne a phehella hobane ntho e ka ho eèna e ’moleletse hore
o tla bona o mong.
147 O ne a tšoana le Rahaba, sehlola. Rahaba, sehlola, ha a ka
a re, “Joale nyollang Joshua, lona lihloela, ’me a nke ke bone
kamoo a aparang liaparo tsa hae, le mekhoa ea hae. ’Me ke bone
haeba a le motle kapa che, hore u itlhokomela joang, le haeba e
le monna ea itlhophang hantle le ntho eohle.” Hopolang, e ne e
batla e le mosebetsi oa hae, le a tseba, a tsoma banna ba batle, e
le seotsoa sa seterata. ’Me ka hona a re, “Ke utloile hoba Morena
Molimo o na le uena, ’me ke kopa mohau.” Oh, khili! Ke moo,
tumelo e tla ka kutlo. “Ke utloile hobane u hapile Agage, le seo u
se entseng tlase mono. ’Me ke utloile seo Molimo a le etselitseng
sona Leoatleng le Lefubelu, ’me ke a e lumela. ’Me ke a tseba u
mohlanka oa Hae. Ke kopa mohau feela.” Amen. A fuoa mohau.
148 Mosali enoa, o ile a hauheloa. A re, “Ruri, Morena, empa
lintja li jamakumane a tlas’a tafole eamong’a tsona.” “Ka lebaka
la polelo ena…” Eaba ke phetho. Qetellong, ka ho phehella,
ho mamella, ho se lumelle letho ho ema tseleng ea hae, esita le
pontšeng ea Jesu a leka ho mo khalema, a re…Empa a ema ’me
a lumela hore O ne a nepile, Lentsoe le ne le nepahetse, le ntho
e ’ngoe le e ’ngoe. “Empa koana, Morena, lintja li ja makumane,
’me lekumane feela le tsoang hoUena ke phetho seo ke se kopang.
Nthoana e le ’ngoe feela, thojana e le ’ngoe ke phetho seo ke se
batlang,Morena. Kamo eaHao feela, ke phetho seo ke se batlang.
Kamo ea Hao feela, ke phetho.”

149 Oh, hola re ka e tšoara bosiung bona “Morena, ke lutse mona,
ke a kula. Empa hola feela—hola feela—hola feela ntho e ka
mpolella feela hoba nka fola, ke phetho seo ke batlang ho se
tseba. Ebe—ebe ke phetho, ke ea hae ’me kea e lumela, le a bona.
Ha ho letho le tla ema tseleng ea ka hape. Makumane aHao feela,
Morena, ke phetho seo ke se batlang.”
150 Jesu o itse, “Oho mosali,” kapa, “Oho mosali, tumelo ea hau
e kholo. Tloha, ka seo u se phehellang, seo u se lumetseng, u tla
se fumana se le joalo.” Amen.
151 Qetellong o ne a hlotse. A atametse neo ea Molimo ka
tšoanelo. E ne e le Molichaba. Kamehla tumelo e lumela Lentsoe
le lokile. Ka boikokobetso le ka tšabo, ha se ho tsoa le ho
phatloha mabapi le ho hong. Ho a tšoana joale. Ka potlako joale,
pele re mema mola oa thapelo.
152 Maretha, pontšeng ea Morena Jesu, hoba bohle ba mo some,
ho re, “Bonang, Thaka lena le folisang bakuli, mohla u Mo
hlokileng…Yaa, u itmile tsa bophelo ba hau, u Mo fepile, u Mo
fumanetse phaposi; ha A fihla motseng, A lula le uena. E ne e le
motsoalle ea lōkileng oa Lazaro. Empa ha lefu le hlile le kena, A
tloha ho uena.” Le a bona?
153 Empa eitse ha a utloa hoba O tlile, a phehella. A theoha ka
seterata. E mong o itse, “Joale ke a kholoa u ea ho ’Mona.” A
ikoalla litsebe le mahlo feela, a ’na a hatella. O ne a phehella.
154 Mohla Jesu a neng a bua le eena, o itse, “Morena, hoja Ua
ba teng mona, khaitseli ea ka a ka be a sa shoa. Empa esita le
joale, sohle seo U se kōpangMolimo, Molimo o tla U nea sona.” O
ne a phehella. Hlokomela, joalo ka mosali oa Shuneme, ka pela
Elisha, moemeli oa Molimo lefatšeng, Maretha o tsebile haeba
Molimo o ne o le ka ho Elisha, ruri O ne a le ka ho Jesu.
155 Mosali oa Moshuneme, eitseha a nyolohela mono, ’me a
re, Elisha a tsoa lehaheng la hae a sheba kantle mono a re,
“Moshuneme eane ke enoa a e tla, ’me pelō ea hae e ferekane.
Molimo o mpatetse eona. Ha ke tsebe seo a se batlang.”
156 Ho re, “Na tsohle li lutse hantle ka uena? Le monna oa hau?
Le ngoana?” A re, “Tsohle li lutse hantle.”
157 Mo shebe ha a bolella mohlanka oa hae. “Qhaneha mulete
ona, ’me u tsoelepele hantle ’me u se ke ua ema.” Phehella, tsoela
pele feela.
158 Ba bang ba bona ba re, “Hela, emamotsotso! Ke batla ho bua
le uena, Lydie.”
159 “Ha ho letho, ke tlameha—ke tlameha ho fihla mono, ke
phetho se leng teng. Le a bona, ke loketse ho fihla mono. Ke
loketse ho fumana mabapi le taba ena.” ’Me hape mohla e…O
itse, “Be, ke tla u bolella, ke tla u romella lesela le tlotsitsoeng. Ke
tla u romella thupa ena, ebe u ea mono, u e beha holima ngoana.”

160 “Ke hantle haholo, moporofeta oa Molimo. Ke—ke—ke
nahana hore ho lokile haholo. Empa ka moea oa hao o phelang,
nke ke ka u tlohela, ke tla lulamona ho fihlela ke fumane.”Amen.
Phehella. Ehlile, o ne a phehella.
161 Elisha a nahana, “Be, ho mo lekela. Ke mpe ke itlame
letheka.” Ua bona? Ke enoa a tloha. Le a bona? Phehella, tumelo
ea bona e ne e tšoere Lentsoe.
162 KamooMikea emonyenyane, ramerunyana eo ea sa rutehang
morao mono, a neng a ka ema ka pel’a baporofeta bao ba
makholo a mane, le ho bua mono khahlano le bona. Hobaneng?
O ne a phehella.
163 Ba re, “Khele, sheba!” Mobishopo e moholo eo oa hlooho a
ema holimo mono ka linaka tsena, ’me a re, “Morena Molimo
o buile le ’na.” Oh, khili! Hlooho ea mokhatlo ho re, “Morena
Molimo o buile le ’na, oa paka ka banna bana ba makholo a
mane mona, hore, HO RIALO MORENA!” ’Me monna eo o ne
a tšepahetse.
164 Joale, empa Mikea a ema, a re, “Empa ke bone Iseraele a
qhalane, joalo ka linku tse se nang molisa.”
165 Kahoo a nyoloha, ’me a fina matsoho a hae ’me a phobola
molomo ka matla kamoo a ka khonang, ho re, “Moea oa Molimo
o ile nqa efe mohla O neng o tsoa ho ’na, haeba u tseba ntho ena
eohle?”

A re, “U tla utloisisa, ka letsatsi le leng.” ’Me Akabe a re…
166 Hantle, joale, ke seo mokhatlo o se buileng. Lemohang joale,
a ke ke a kena hara bona lekhatheng leo, tlas’a maemo a joalo.
Empa o tsebile pono ea hae e ne e lokile. O ne a e-na le tumelo,
hoba tumelo ea hae e boletse hantle seo Lentsoe le se buileng, ka
hona a phehella.
167 Joale talima bolaoli ba naha. Akabe ke eo o eme, ho re, “Mo
kenyeng chankaneng e ka hare, le mo fepe bohobe le metsi a
mahlomola. ’Me mohla ke khutlang ka khotso,” a re, “Ke tla—
ke tla hlokomela thaka lena.”
168 Mo shebeng, o sa ntse a phehella. “Oh, Akabe e moholo,
mohlomong ke ne ke fositse. Oh, bishopo, mohlomong ke ne ke
fositse”? Che, che, e seng eèna. O ne a ankoriloe. O bone pono,
’me pono ea hae e ne e le Lentsoeng. A re, “Ha u ka khutla, ke
moporofeta oa bohata!” Amen. O ne a phehella. Ruri, o ne a le
joalo.
169 Monna oa sefofu eo ke buileng ka eena nakoana e fetileng, a
ke ke a phehisana le bona ka thutamolimo, a sa tsebe letho ka
eona. Ba ka re, “Khele, Sekete-kete o itse hore-le-hore le hore-
le-hore.”
170 A re, “Ha ke tsebe letho ka thuto ea lona ea bolumeli. Empa
ke tseba ho le hong: ke ne ke foufetse, joale ke a bona.”

171 Ntataè le ’maè ba ne ba se na tumelo ea mofuta oo. Ba itse,
“Oh, ba tla re ntša sinagogeng. Le ka ’motsa ke hona, o lilemong.”
172 Moena, ho ne ho se letho le phoso ka eèna. A re, “Ho a
makatsa…” Ho re, “Ha ke moithuti oa thutabomolimo. Nke
ke ka pheha khang ka Mangolo ao le buang ka ona. Empa le
itse le tseba hore Molimo o folisitse; empa, Monna enoa, ha le
tsebe moo A tsoang teng. Joale, ho a makatsa, ha Monna a ka
tla koano a bula mahlo a ka a foufetseng; le lona, baetapele
ba bolumeli, ’me ha le tsebe moo A tsoang teng.” Moena, e ne
e le moithuti oa thutabomolimo, bukeng ea ka. A—a tshoere, a
tshoere ngangisano eo ba bang bohle ba neng ba sa khone ho
rarolla, ke phetho. “Ka moo le reng ha le na rekoto ea ho tla ha
Hae—Hae—Hae, ha le na rekoto ea letho bukeng ea lona, ea thuto
ea Hae, moo thuto ea Hae e tsoang teng, kapa letho. Ha le tsebe
moo A tsoang teng, ’me koana Monna eo o buselitse pono ea ka.”
E ne e le khang e matla, na ha ho joalo? E, monghali.
173 Filipi, mohla a emeng mono ’me a bona Jesu oa Nazaretha a
bolella Simone lebitso la hae, le lebitso la ntatae, o ne a tiisetsa
haholo. A ena le motsoalle ea seteiseleng a batla ho ’molella ka
eona, ’me a tloha a lata Nathanaele.
174 Mohla Nathanaele, a emengmono ka pel’a litho tsa kereke ea
hae, le moprista e moholo, le Sanhedrine, le bao bohle ba eme ka
mathoko, eitse ha Jesu a mo sheba, le ho re, “Bonang Moiseraele
eo ho seng mano ho eèna.”
175 “Oh, ke mpe ke thole joale. U ele hloko, bishopo ke eo o eme,
mookameli ea akaretsang ke eo o eme mono, ho eme moruti, ho
eme ba leloko la ka kaofela. Ke mpe ke khutse, ke itšoare eka ha
ke tsebe letho ka eona.” Le a bona? Che, che.
176 Ntho e ’ngoe e ne e etsahetse. Filipi o ne a ’montšitse Peō. A
re, “Rabbi!”
177 Ba eme mono, ba re, “Monna enoa ke Belsebule. Le se ke la e
mamela. Ke senohe. Ke liabolosi. U se ke ua mo mamela.” Empa
Filipi, ka potlako, kapa…
178 Nathanaele o Mo eleletsoe e le Rabbi, moruti. A re, “Rabbi,
U kile oa mpona kae?”
179 A re, “Le pele Filipi a u bitsa, u sa le tlasa sefate.”
180 “Joale ke tla etsa’ng? Lengolo ke lena, le re eo ke pontšo ea
Messia.” A mathela ho Eèna ’me a itihela fatše, ’me a re, “Rabbi,
UMoraMolimo!UMorena oa Iseraele. Ha ke tsotelle seo ba bang
ba se buang ka eona. U Mora oa Molimo, Morena oa Iseraele.”
181 Mosali e monyenyane selibeng, ha a bolelloa bothata ba hae.
Joale, le a tseba, ha u ka tsoa u tseba Bochabela…
182 Na baromuoa ba teng mona, ba kileng ba fihla Bochabela?
Be, lea utloisisa mosali ea joalo ha a na tokelo ho hang, ho bua
le banna hohle. Ke hantle. E sa ntse e le joalo. Ha a khone, a ke

ke a bua le banna, le ho leka, haholo ka likhang tsa borapeli le
lipuisano.
183 Empa, oh, monna, na u ka mo khutsisa? Ekare e—e ntlu e
omeletseng e tukang, moeeng o matla. U ke ke oa mo thibela. A
re, “Tloong, le bone Monna, O mpoleletse tseo ke li entseng. Na
enoa ha se eèna Messia?” Joale ke na le…

Ke a koala joale. Ke tlameha ho khaotsa feela.
184 Lilemo tse ka bang ’ne kapa tse hlano tse fetileng, ka bona
pono, ho nthomela tlase Mexico. Le nke Business Men’s Voice…
Lea bona, pele le ka hatisa letho, u tlameha ho khona ho e
tšehetsa. Joale, u ka e bua, empa u se ke ua e hatisa pele u ka
e tšehetsa, hobane e hatisitsoe. Ke ne ke tšoere…
185 Ka theoha ka lithapo, ka morao ho arena, letsaba leo re neng
re le ho lona, ho le ba ka bang likete tse leshome bosiu ka bong,
basokolloa ho Kreste. ’Me eitse ha ke sheba, Billy a tla ho ’na
’me a re, “Ntate, na u bona ntho eo eohle e etsahalang, koana
mose oane, lijarete tse ka bang lekholo le mashome a mahlano?”
Ho re, “Ke mosajana a le mong.” A re, “Ha a lekane le sekaqa
sa sesepa, ho hang, mothoana feela.” A re, “O khoaetse lesea le
shoeleng tlasa sephaka sa hae.” Le ho re…
186 Ke reamonnaMañana, “hosane,” a le lenama haholo, ea neng
a ntata. A lokela ho nkuka ka hora ea bosupa, empa o ntlile ka
ea robong. Ke ntse ke ea holimo-le-tlase mekatong.
187 ’Me a se a abile litlankana tsohle tsa thapelo, ’me a se a
feletsoe ke tsona. Ke mo file tse ka bang leshome le metso e
mehlano kapa mashome a mabeli, bosiung, hoba e le phetho seo
nka se finyellang. Hobane, ha u ka ba fa setlankana, ha ba—ba
utloisise joaloka lona, u ke ke ua bua le bona. Ka hona ba ne
ba—ba ne bampa feela…Ke ba abetse tse ka bang leshome kapa
leshome le metso e mehlano, e ka bang eng, ke aba bokaalo feela.
Be, ba se ba feletsoe ke litlankana tsa thapelo.
188 A re, “Ha a khona ho kena ka lesea leo, ’me ha a fumana
karete ea thapelo.” A re, “Uh, re behile liashara tse ka bang
lekholo le mashome a mahlano, makholo a mabeli, kapa ho feta
moo, li eme tlase mono, ’me ha li khone ho thiba mosajana eo. O
itsoapa tlasa meomo ea bona, ho hloella mokokotlong oa bona,
le tsohle tse ling. O tšoere lesea le shoeleng.” O bone monna eo
oa sefofu bosiu pele ho moo, a buseletsoa pono ea hae, eaba o
itlaleha a batla ho kena.
189 Ka re, ’me ka re, ka re, “Billy, ha ke—ke khone ho thusa.” Ke
ne ke bua.
190 Ka re, “Moena Jack Moore,” ka re, “fetela koo. Ha a ntsebe
na ke mang.” Ba ke ke ba mpona le ka mohla, motsheo joalo. ’Me
ka re, “E-ea mane, me u theohe u rapelle lesea, o tla hopola e le
’na feela, ’me ke phetho.”

191 A re ke hona, “Ho lokile, Moena Branham.” A qala a toba
nqa eo.
192 ’Me ka retoloha, ka re, “Joalokaha ke boletse, tumelo ke
e…”Ka sheba kantle mono ka pel’a ka, ’me hantle mono kantle
bohareng ba sepakapaka ho lutse leseanyana la Momeksiko
mono, le ntse le tšeha feela, le le lisene, mothoana, lesea le
anyang, joalo. ’Me ka boela ka sheba.
193 Moena Espinoza, bongata ba lona le tseba Moena Espinoza,
“Joale molato ke’ng?”
194 Ka re, “Ke bona pono.” Ka re, “Bea butle motsotso, Moena
Moore.” Bohle le tseba Jack Moore, ke tiile, borakhoebo. Ka re,
“Bea butle motsotso, Moena Moore. Motsotso feela. Billy, e-ea u
tlise mosali mona.”

Ho re, “Ntate, ha a na setlankana sa thapelo.”
Ka re, “Ha e etse phapang ea letho; mo tlise koano.”

195 ’Me, eèna, ba mo lesa ho feta. Ke mona ho etla mosali e
monyenyane e motle ruri, ’me eena…Pula, e theoha feela, ’me
esale pula e na thapama eohle, ’me batho bao ba eme mono. ’Me
moriri oa hae—oa hae o motle o lepeletse maphakong a hae, le
sefahleho sa hae, a kolobile kahohle. ’Me o ne a lla, ’me—’me
likeleli li theoha marameng a hae. ’Me a nyoloha a mathela
holimo mono, a kolobile, ka kobjoana e boputsoa ba leholimo
e thatetsoe ’mejaneng, ’me a le tšoere tjena. ’Me a khumama ka
mangole a hae a qala a hooeletsa ho hong, “Padre, padre!”
196 ’Me ka mo tshoara, ka re, “Ema.” Moena Espinoza a ’molella.
’Me a sikile leseanyana joalo, ho le tšoara, joaloka ha nka tšoara
sakatuku eo, le ne le robetse feela liphakeng tsa hae tjena.
197 ’Me ka re, “Ntate ea Maholimong, ha ke tsebe haeba lena
ele lesea kapa che. Ke mpa ke bone leseanyana, ’me ke hopola
e le lona, haele moo sena se etsahetse ka mokhoa oa sona. Ke—
ke le beha matsoho ’me ke kōpa bophelo ho khutla, ka Lebitso la
Morena Jesu.” ’Me lesea la rahaka, la qala la hoeletsa ka bokhoni
ba lona. Le a bona?
198 ’Me ka re, “Moena Espinoza, u se bue letho ka taba eo joale.
Se nehele borakhoebo seo, kapamang oa bona, ho fihlela u thotse
setatemente se saennoeng se tsoa ho ngaka ea hae.”
199 ’Me ngaka ea saena setatemente sena, ho re, “lesea le bolailoe
ke pneumonia” ka ofising ea hae “hoseng hoo ka hora ea
borobong,” ’memona e batla e le hora ea leshome lemotso omong
bosiu, esale le shoele nako eohle.
200 Hobaneng? O ne a tiisetsa. O lumetse, efela ha Molimo o
ka buseletsa monna ea foufetseng pono ea hae…Khanya ho
Molimo! Efèla ha Molimo o ka tutubolla monna oa sefofu,
Molimo o ka nea lesea bophelo; hobane oona Molimo o
tutubolotseng lifofu, o file lesea bophelo. Hobaneng? O ne a

phehella. Liashara tse makholo a mararo, ho se letho ho mo
thiba. O ne a ikemiselitse, hobane ntho e ile ea ankora.
201 O ne a eso bone letho la lintho tsena tseo bohle le li bonang.
Ntho feela, motho a ’molella, tsatsing leo, hore monna oa sefofu,
ea lulang tlase seterateng sa hae, o ne a buselitsoe pono ea hae; a
foufetse lilemo tse ka bang leshome, ka mahapu mahlong a hae.
’Me tsatsing leo, a theosa ka seterata, a lla, a tsokotsa matsoho a
hae, ’me a ’mona.
202 ’Me lesea la hae la shoa. A ntša lesea ofising ea ngaka, ’me a
le ntša. A ema puleng eo letsatsi lohle, a emetse monyetla. ’Me ha
a sa fumana karata ea thapelo, a ’na a tiisetsa. A sa tsebe letho;
e ne e le Moroma oa Katolike. A tseba ho le hong feela, hore o
tlameha ho fihla ho monna ea itseng.
203 Joale, le tseba hantle ho feta moo, ha le finyelle monna,
ke Kreste eo le mo finyellang, ke Morena Jesu Kreste eo u mo
fihlelang. Tumelo ea hae eohle e ne e le ho moprista oa hae, hoba
e ne e le molimo oa hae. Empa bosiung bona ha ho motho eo e
leng molimo ho uena ha e se Jesu Kreste, ’me O teng mona, eèna
maobane, kajeno, le kamehla. Allelua!

Ha re tiisetseng, re sa inamisa lihlooho tsa rona.
204 Morena Jesu, ke U rapela ho re thusa joale. Lentsoe kapa
a mabeli feela ho tsoa ho Uena, Morena, le tlameha ho etsetsa
batho bana ho hong. Ke a U rapela, Morena. Joalokaha U
tšepisitse matsatsing a qetelo hore U tla etsa lintho tsena,
mesebetsi eo U e entseng mehleng ea Hau mona lefatšeng, seo
se ne se tla phetoa hape, le ho aba lipapiso tsa eona ka Mangolo;
hoteamohlala, Sodoma le libaka tse fapaneng, ’me re bona koana
Bukeng ea Tšenolo, Mongoaheng oa Laodisea. ’Me, oh, kamoo U
entseng tšepiso, le ho bolela U ne u le “oa maobane, kajeno, le
kamehla”! ’Me re e bona ka litšoantšo, mohla leihlo la mochini
oa khamera le tla qhautsa liphiri matsatsing ana a qetelo, tseo
motho a ke keng a li hlalosa. Molimo, banna le basali, bosiung
bona, ba mahlomoleng le ba kulang, mona, ba ke ba phehelle
’me ba ee ho Morena Jesu horeng ena, ho ea hae ba nyakaletse,
ba folile. Re e kopa ka Lebitso la Hae, bakeng sa khanya ea Hae.
Amen.
205 Joale, ke morao nakong. [Sekheo lebanteng—Mohl.] Empa ke
nahanne sena, “E ka ba kopano ea ho qetela eo re e tšoereng
’moho. Nka tšoha ke sa le bone hape. U ka tšoha u sa mpone
hape pele re tšela noka.” ’Me bohle re ka feta le pele ho hosasa.
206 Hopolang, sechaba sena se lekantsoe sekaleng. Re tla fihla ho
eona ha ke qala ho rera, le a bona. Lemohang, ha re tsebe mohla
e tla hlaha.
207 Ka hona, Pauluse o rerile bosiu bohle, bosiu bo bong,
eona Evangeli ena. Morena o hlomphile Lentsoe la Hae, mohla
mothoana a neng a eshoa, joaloka Moena Way hoseng ho hong.
O lutse hantle mona ka pel’a ka joale. Pauluse o ile a robatsa

’mele oa hae holim’a moshanyana enoa, ’me bophelo ba hae ba
khutlela ho eèna. E entse hona hoo ho Moena Way. Ho bontša
hore oona Molimo oo, ka Lentsoe lona leo, ka Moea o tšoanang,
o etsa ntho e tšoanang. E sa le Eènamaobane, kajeno, le kamehla.
Ka hona haeba A le teng mona…
208 Joale shebang, ha ho motho ea ka u folisang, hobane u se u
folile. Ntho e tlameha ho etsahala ka ho uena, ho u bolella hore
e etselitsoe uena, le ho tiisetsa.
209 Ha re boneng, likarete tseo re faneng ka tsona e ne e le
life, e ne e le bo-A, bo-A? Oh, u sa tsoa qeta ho aba bo A ba
setseng? Ho lokile. Re qalile kae? Ka a le mong, wa-…[Sekheo
lebanteng—Mohl.] Re qalile, ra ba le leshome le metso e mehlano,
ke a kholoa, ’ngoe ho isa ho leshome le metso e mehlano, ’ngoe
ho isa ho leshome le metso e mehlano.
210 Ha re qaleng nqa e ’ngoe, ’me re qale ho mashome a
supileng a metso e mehlano, mashome a robeli, mashome a
robong. Ha re eeng ho mashome a robong, ho tloha ho mashome
a supileng a metso e mehlano ho ea ho mashome a robong.
Khetha sehlotšoana ka mono, ’me re qale mono, ’me re nto
fumana ha re tsoelapele ho tloha mono. Qalang mono feela. Le
bone haeba re ka fumana bongata boo re ka bo khonang, ho
rapelloa. Litlankana tsa thapelo tse mashome a supileng a metso
e mehlano ho isa ho mashome a robong, li eme pele. Hoo ho tla
re fa leshome le metso e mehlano ho qala. Re tla bona seo Moea o
Halalelang o se etellang pele. Ba tliseng mona ho le letona, ha le
rata, leshome lemetso emehlano ho isa homashome a robong…
211 Kapa emang, ke kopa tšoarelo. Ke itseng? [Moena Vayle o re,
“Mashome a supileng ho fihla ho mashome a robong.”—Mohl.]
Mashome a supileng a metso e mehlano ho isa ho mashome a
robong. [“Leshome le metso e tšeletseng la bona.”] Ho tla ba
le ba leshome le metso e tšeletseng, eya, mashome a supileng a
metso e mehlano ho fihla ho mashome a robong. E tla ba batho
ba leshome le metso e tšeletseng. Ho lokile, nthuse, Moena Vayle.
Joale haeba…[“Ba a tla.”] Ba teng mono. Haeba ba sa khone ho
ema, khele, u bone hore ba fumana thuso tlase mono. Ho lokile,
Moena Vayle, ka kopo. Joale ke batla…
212 Ba sa tšoarang litlankana tsa thapelo ba bakae ka mona,
’me le batla, le tseba hore Jesu Kreste a ka le folisa, phahamisa
letsoho la hao, ho re, “Ke—ke batla ho e amohela. Ke—ke a e
lumela.” Oh, re ke ke ra tlameha ho emela Moea oa Hae, ke se
ke ’Mone a ama motho hantle mono har’a letšoele. Amen.
213 [Moena Vayle o re, “Ba bane ha ba eo.”—Mohl.] Litlankana
tse ’ne li nyametse, lipakeng tsa mashome a supileng le metso e
mehlano le mashome a robong. [“Ba ntse ba kena hona joale.”]
Ho lokile.
214 Ba bakae kantle mono, ba bakae morao-rao koana, ba
lumelang, morao koana ka morao, holimo koana liotloaneng, ka

mathoko? E re feela, “Ke a lumela.” Phahamisa letsoho la hau,
ho re, “Ke a lumela.” Ho lokile, ke eona. Ke botle. Joale haeba
Jesu Kreste…
215 Ke sa ntse ke nahana mona, ke emetse ho bona haeba ehlile e
tla sebeletsa motho enoa, kapa che. Motho o sa tsoa angoa. Ke e
bone e etsahala. Ha ke eso bonemotho eo bophelong ba ka. Empa
ka ba sheba hantle, ka e bona e etsahala, ’me ka bona motho a
angoa ke Moea o Halalelang. Nka emisa motho eo hona joale,
le ho paka hore ke ’nete, amen, le pele mola o qala. O sa ntse a
rapela, o behile sakatuku ea hae molomong oa hae, o lutse hantle
morao mono. O na le bothata ba mokokotlo. Ke hantle. Ho lutsoe
hantle…Yaa. Eo ke monna oa hau, o phahamisitse letsoho la
hae. Mamelang, ha ke le tsebe bohle, na ho joalo? U a lumela ke
moporofeta oa Hae? Bothata ba hau ba lesapo la mokokotlo bo
tla u lesa.
216 ’Me mamelang, ebile, monna ea phahamisitseng letsoho la
hae, kahobane Moea o Halalelang o u amme; eitse ke sa bua le
mosali oa hau, Moea o Halalelang oa u tea. ’Me phoso e teng ka
uena, lethopa le sephakeng. Lumela, ’me le tla u lesa. Khanya ho
Molimo!
217 Botsang batho bao haeba nkile ka ba bona bophelong ba ka,
kamoo ke tsebang. Ke baeti. Empa ke eng? Tumelo e tsamaeang,
le matla a Moea o Halalelang. Na le a lumela? Amen.
218 Na u bua Sepanishe? Retoloha u bolelle ngoanana eo, ha a
khone ho bua Sepanishe…ha a khone ho bua Senyesemane,
morao mono. O na phoso ka sefuba sa hae. Retoloha u ’molelle.
Jesu Kreste o u folisitse, khaitseli. Uh-huh. Yaa. O ne a sa khone
le ho bua Senyesemane. Ka ’mona a bua Sepanishe.
219 Joale E na le mofumahali e mong, ea lutseng ka pel’a hae,
a thabile haholo, ’me ha a khone ho bua Senyesemane. Ke
Mosepanishi, ’me o na le bothata ka mpa ea hae, o lutse kapele.
U lumela ka pelō eohle ea hao, bothata ba mala a hao bo a u lesa,
’me u ka ea hae ’me oa fola. Amen. Molimo ke Mofolisi.
220 Lea bona E a mo ama? Ba ne ba loketse ho ’molella, ka
Sepanishe, pele a elelloa. Ha a utloisise Senyesemane. Shebang
mono, batho ba sa khoneng le ho bua Senyesemane! Empa seo
ba se bonang feela, ba—ba ka hakanya ’me ba utloa Moea, esita
le ha ba sa utloe.

Ha le soabe!
221 Khanya ho Molimo! Ha ke eso e bone e etsoa le joale. Amen.
Botsang batho bao. Khele, ha ke khone le ho bua puo ea bona.
Empa, le a bona, e paka hore ha u a tlameha ho kena moleng ona
oa thapelo. Na ho joalo? U a lumela?
222 Hore’ng u itse “amen” lebaka, o lutse hantle mono? Na u
lumela hore bothata ba sinuse bo tla u tlohela? U etsa joalo? Ema
ka maoto a hau. E a u tlohela.

223 Le a bona, a ka nkutloa, seo ke se buang; bana ha ba khona.
Joale mpolelleng hore ha se Molimo? Amen le amen. Hobaneng u
sa phehelle, haeba batho bao ba sa utloisiseng lentsoe, lentsoe
le le leng la Senyesemane, ba hatella ka matla nqa eona? E
ne e le litho tsa sechaba se seng. Empa Molimo o entse hoo,
ke a lumela, hoba ke rerile seo metsotso e ’maloa e fetileng,
“Mogerike, sechaba se seng.” O ne a tiisetsa. Ba shebeng, bonang
se etsahalang.
224 Na enoa ke mofumahali mona? U phela joang? Ha re tsebane.
Na u a lumela Jesu Kreste o teng? Ho u folisa, nke ke ka khona.
Ha ke na—ha ke na matla a ho folisa. Ke na le bolaoli ha ke bo
amohela ho tsoa hoMolimo, ho qapolisa seoMolimo o se entseng.
Le a bona?
225 ’Me joalo ka Samsone, ha feela a phopholetsa lithapo tseo li
leketlile hohle, ho itoketse. Ha ke ’Mona a tsamaea har’a rona
tjena, ke a tseba O teng mona. Lona ha le etse joalo?
226 Keu bona u hlatsa. U na lematšoao a ho hlatsa. U tšoenyehile
ka boima ba hao. Hape, u na le lethopa ’meleng oa hau, tlas’a
khopo ea hau. Ke hantle. O sokotse ho nyolohela mona, ha
ke re? Hobaneng ke itse, “Nyolohela mona”? Hobane u tsoa—
tsoa boroa-bophirima ho tsoa mona. U tsoa Missouri. Khutlela
morao, Jesu Kreste o a u folisa. Ke Eèna eo.
227 Mosali e mong, mosali oa ’mala, ha ke mo tsebe, ha ke eso
’mone. Empa oa…Ho na le motho ea tlang mona, e mong,
morabe o mong o tlang ho o mong, morabe o mosoeu le oa ’mala.
Bohle re mali a le mang. Na u lumela Mora oa Molimo a tsohile
bafung, ’me O laetse Kereke ea Hae ho etsa seo A se entseng? Na
le lumela seo? Kereke eo e ke ke ea shoa. “Holim’a lejoe lena Ke
tla haha Kereke ea Ka, likhoro tsa lihele li ke ke tsa hlola.” E ne
e le eng? Tšenolo ea moea. Ha Molimo a ka ntšenolela, ka Moea
oa Hae, ho ema ha hao mona, le se phoso ka uena, joaloka ha A
boleletse mosali eo selibeng, hoo ho Mo etsa ea tšoanang, hobane
le a…bobeli re batho. Na ho joalo?
228 Joale u tšoentsoe haholo ke ntho e itseng. U tšoenyehile.
Kelello ea hao e ferekane. U boleletsoe ntho e u nyarositseng,
e ne e le lethopa, ’me lethopa le hloohong ea hau. Ke hantle. ’Me
u a—u mothating oa ho etsoa oporeishene, empa ba batla ba e
tšaba, hobane u na le bofokoli pelong ea hau, ba tšaba ho etsa
oporeishene ka lebaka la bofokoli ba pelo ea hau. Jesu Kreste o
matlafatsa pelō ea hao. Na u a Mo lumela? A ka folisa lethopa la
hao. U aMo lumela na? U ntano phehella. Tsoelapele, tsoelapele.
E-ea u lumele, u tla fola. Molimo a u hlohonolofatse.
229 U phela joang? Monna e mong, ha ke mo tsebe. Ke ’mone
nakoana e fetileng, ha ke fihla kalaneng, ke a kholoa o ne a lutse
holimo mona. Khetlo la pele nkileng ka u bona bophelong ba ka,
ho ea kamoo ke tsebang. Ho lokile. Joale u mona ka morero o
itseng. Haeba ’na le Moea ona o holim’a ka, Topallo eo ea Mollo

le Leseli, le joalo-joalo, e nkiloe, haeba e le ea Jesu Kreste, E tla
paka ka Lentsoe; haeba e sa etse joalo, e tla be e se ea Kreste.
Empa u kholisehile hore ke eona. [Moena o re, “E.”—Mohl.] ’Me
u joalo. ’Me u na le boemo ba methapo, li-hemorrhoids tse u
tšoenyang. ’Me u leka hompona ka ntho e ikhethileng. Kemaemo
a moea. U moreri. ’Me e amana le kereke ea hao.
230 Ke e utloile e tsoa ho uena. Lesa ho nahana seo. “U re e ne e
le moreri hobane o ne a lutse kalaneng ena.”
231 U a tseba ha ke u tsebe, ha ke re? [Moena o re, “Ke
hantle.”—Mohl.] U a lumela ke moporofeta oa Hae? [“E. Amen.
Ke etsa joalo.”] Hape, Moruti Donaldson, u ka khutlela lapeng la
hao, le ho lumela, ’me u tla fola ’me sohle se tla itokela ho uena.
Molimo a u hlohonolofatse, molisa.

“Ha u ka lumela, tsohle li ka etsoa.”
232 U a lumela na? U a lumela ke mohlanka oa Hae? [Khaitseli o
re, “Amen.”—Mohl.] U a tseba nke ke ka etsa lintho tsena? [“Ke
hantle. Khanya!”] Empa u a lumela O a li etsa, ke Eèna ea li
etsang? [“Ke hantle.”] U a e lumela na?
233 Ke ’nete, ha u ka mpa—mpa hona joale feela lekhetlo lena le
le leng, ka kopo, o mamelle, u se lumelle letho ho ema tseleng ea
hau. Hatella hantle ka hare. Na ha le bone hore ke Eèna? Na ha
le tsebe hore ke Eèna?
234 Le a bona, A ke ke a Itsebahatsa e le moithuti ea itseng e
moholo oa thutabomolimo, eo e neng e se Eèna. A ke ke a Itsebisa
e le e—e ralipolotiki oa kereke, E ne e se eèna. E ne e le Molimo,
a entsoe nama. Molimo ke Lentsoe, ’me Lentsoe ke Mosenoli oa
mehopolo ea pelō, eèna maobane, kajeno, le kamehla. Na ha le
bone hore ke Eèna? Nka khona joang, motho oa mofutsana, ea sa
balang joalo ka ’na, oa thuto eamelao ea puo? ’Me ho sa tsotelehe
haeba ke fumane thuto e ngata hakana, u ntse u sa khone ho etsa
hoo. Ke mohlolo. Ke eng? Ke matla a Molimo. Na ha le e bone,
metsoalle? Na u ka khothola lekhapetla leo ho uena?
235 Mosali ke enoa. Shebang mona. Ha ke eso bone mosali
eo. Bibele ke ena e robetse ka pela ka, ha ke eso bone
mosali eo bophelong ba ka, kamoo ke tsebang. Empa, bophelo
ba hae, a ke ke a bo pata. Hantle. [Khaitseli o re, “Oh,
allelua!”—Mohl.] Amen. [“Allelua!”] Joale, ha se kahobane a re
“allelua,” baikaketsi ba ka rialo, empa mosali ke Mokreste. Ke
molumeli. [“Oh, allelua!”]
236 ’Me ha nka u bolella, ka mohau oa Molimo, ho phopholetsa
lithapo tse supileng tsa Samsone, bothata ba hao ke bofe, na u a
ntumela? Na letšoele le tla lumela? Na e mong le e mong oa lōna
a ka lumela? [Phutheho e re, “Amen.”] O tla tseba haeba e lokile
kapa che.
237 Taba ea pele, u na le khatello e phahameng ea mali. U boetse
u na le lefu la tsoekere. U jeoa ke maemo a linerefe, ’me hlooho

ea hao e na le ho hong. Ke hlahlobo. U na le hlahala, ke eona
hantle, e hloohong. ’Me u a tseba hore ke lefu haese ha Molimo a
u ama, kapa ho hong. Na ho joalo? Molimo oa Leholimo, O emeng
mona joale…Tloo koano, e re ke u behe matsoho. “Ke khalema
liabolosi enoa. Ka Lebitso la Jesu Kreste, e tlohe.” Molimo a u
hlohonolofatse. Kena leetong la hau, u nyakaletse joale. Amen.
238 Ua lumela na?Ho re, “Une umo shebile sefahlehong hantle.”
Ha u a tlameha ho mo sheba sefahlehong. Shebang mona, ha ke
a ka ka sheba mosali enoa sefahlehong. Joale u re, “O boima.”
Ke hantle. “Ke qoqotho.” Ke hantle. Empa ha se eona, ha se seo
a batlang se rapelloe.
239 O na le bothata ba bosali, ho pherekano eo a batlang
e rapelloe. Na ho joalo, mofumahali? [Khaitseli o re, “E.
Allelua!”—Mohl.] E u tlohetse joale. Kena tseleng ea hau, ’me
u nyakalle, ho re, “Ke a U leboha, Morena.”

Lumela feela.
240 Anemia. U a lumela Molimo a ka u folisa? E re, “Ke a U
leboha, Jesu ea Ratehang.” Tloha u ikele, u ntse u re, “Ho bokoe
Molimo,” le ho lumela.
241 Ho shebahala hantle le matla. U a lumela Molimo a ka folisa
bothata bamala, ho u phekola? E-ea, ja. JesuKreste o tla u folisa.
242 Haeba Kreste a sa u ame, u tlameha ho shoa, ’me u tseba
seo. E, monghali. Empa Molimo o ka tlosa liabolosi e mong le e
mong oa mofetše, O ka bolaea ntho eo, oa e phekola. U a e lumela
na? [Khaitseli o re, “Ke etsa joalo.”—Mohl.] E-ea, u e lumele. Ka
Lebitso la Jesu Kreste, u ka ikela oa phelisoa.
243 Ha u tsamaee joaloka eona, nakong ena feela, empa u na le
ramatiki. U boetse u na le kamo ea bofokoli ba pelo, ho bipetsana
hanyenyane pelong ea hau. Jesu Kreste o a u phelisa, haeba u
e lumela. Na u etsa joalo? Ho nyakalla, ho re, “Ke a U leboha,
Morena,” le ho fola.
244 U a lumela Molimo a ka folisa mokokotlo oa hao le ho u
phekola? [Khaitseli o re, “Amen.”—Mohl.] Ho lokile, tsoela pele
hantle, u re, “Ke a U leboha, Morena Jesu.” Yaa. Ke hantle.
245 U a lumela Molimo a ka nka hoo, ho u fepela mali, le ho tlosa
tsoekere eo le ho u fetole motho e mocha oa ’nete? U a e lumela
na? U hlohonolofatsoe. Kena tseleng ea hau, u nyakaletse, u re,
“Ke a U leboha, Morena. Ke a lumela.”
246 U a lumela Molimo a ka nka lethopa leo a u phekola?
[Khaitseli o re, “E.”—Mohl.] Tsoelapele hantle, u nyakalle.
247 Molimo a ka folisa ramatiki ea hau le ho u phekola, ho u
phekola. U a e lumela na? Kena leetong la hao, u nyakaletse, ’me
u lumele.
248 U a lumela ke moporofeta oa Hae? Ha ke u tsebe; Molimo o
a u tseba. U a kula, ka bo-uena. Empa thahasello ea hao e kholo

ke motho e mong, batho ba babeli ba kulang, ba kulang haholo,
mofetše, ba shoang. Lumela ka pelō eohle ea hao. Nka tseo, e
behe holima eona, lumela ’me u se belaele. Ba tla fola, ha u ka e
lumela. E ba le tumelo.
249 Ho lokile, monghali. Ke lumela hore u e mong oa bareri ba
lutseng kalaneng mona. Ho ea ka ho u tseba, ha ke tsebe. Jesu
Kreste o tseba pelo ea hao. O tseba se ka ho motho. U lumela seo?
[Moena o re, “E, monghali.”—Mohl.] Ha Molimo o ka mpolella
bothata ba hao, joale na u itokisitse? [“E.”] U joalo.
250 Lona bareri le tseba monna enoa, ke a lumela? [Moena o re,
“Moena Turner.”—Mohl.] Ee. Ho lokile, le a mo tseba.
251 Ho lokile, taba ke hore, hore ruri uena, bothata ke hore, u
khathatsoa ke ho putlama methapo. U na le mefokolo e itseng ea
kelello ka kelellong ea hau. Ke khatello e tsoang ho Satane. Sena
se se se tsoeletse nako e telele. Se fokolisitse ’mele oa hao. Pelo
ea hau e a fokola. U maemong a mabe haholo. Ka sena, lelapa la
hau lohle le mothating oa ho putlama. Monghali, esale u emetse
Lentsoe, ha ke re? [Moena o re, “E.”—Mohl.] Na u amohela lentsoe
la ka? [“E, monghali.”] Ka hona, ka Lebitso la Jesu Kreste, ke u
romela hae ho fola. Liabolosi eo a tsoe!
252 Na u a lumela? Na u a lumela?
253 Joale beanangmatsoho holimo. Joale ke batla le rapele le ’na.
254 Morena Jesu, Boteng ba Hau bo boholo bo Khethehile, ha ho
motho ea ka belaelang. E mong le e mong o a tseba hore U teng
mona. Empa baa tseba hore ke Uena, joale ba ke ba phehelle.
Bana, Morena, bao…Mehlolo ena, mola ohle o tletseng bona,
ba leshome le metso e tšeletseng mona moleng, le sehlopha
kantle mono har’a letšoele, holim’a ntho efe eo motho a ka e
etsang lefatšeng, ka boeèna. Ha ho motho oa lefatše mona ea ka
etsang lintho tsena Molimo a le sieo. Re a e tseba. E phethahetse
hakaakang, kamoo e nepileng! Ke a U rapela, Ntate, ho lumella
batho ho bona sena, ’me ba phehelle joale. Ba beane matsoho
holimo, ’me ka lipelong tsa bona ho otlela, holimo, Mali a borena
a Jesu Kreste, ka tumelo, ho tloha ho e mong ho ea ho e mong.
255 ’Me joale, Morena, utloa thapelo ea mohlanka oa Hao. Joalo
ka mohlanka oa Hau, ke khalema boloetse bo bong le bo bong,
lefu le leng le le leng le ka pel’a Sefahleho se Khethehileng sa
Kreste ea tsohileng. Liabolosi o lahleheloe ke phuparo ea hae.
Lesole ka leng, joale ka sabole ea lona e notletsoeng khahlano
le pelaelo ea Satane, ka tumelo e phehellang, tsohang, le hatelle
sabole eo ho fihlela e otla setsing sa liabolosi eo le ho mo leleka
ka botlalo. Aba sena, ka Lebitso la Jesu Kreste.
256 Ha u ka e lumela, haeba u e amohela, le folile bohle. E
lumeleng, ka Lebitso la Jesu Kreste. 

